
HUMANİTAR VƏ İCTİMAİ ELMLƏR 

HUMANITIES AND SOCIAL SCIENCES 

      

Həcər Hüseynova 

Azərbaycan Dövlət Pedaqoji Universiteti 

filologiya elmləri doktoru 

https://orcid.org/0000-0002-3223-427X 

hacerhuseynova@mail.ru  

 

Cavad Heyətin dilçilik  

istiqamətində fəaliyyəti 
 

Açar sözlər: dərgi, folklor, dil, türk dilləri, təsnifat 

Keywords: magazine, folklore, language, Turkic languages, 

classification 

 

Tarixin bütün dövrlərində Azərbaycan xalqı görkəmli şəx-

siyyətlər yetişdirmişdir. Həmin şəxsiyyətlər arasında dünyaca 

məşhur hərbçilər-generallar, riyaziyyatçılar, fiziklər, tibb işçiləri 

və s. olmuşdur. Onlardan biri də Güney Azərbaycanlı prof. dr. 

Cavad Heyətdir. XX əsrdə xalqımızın yetişdirdiyi nadir şəxsiy-

yətlərdən biridir. Cavad Heyəti daim düşündürən əsas məsələ-

lərdən biri ana dili-Azərbaycan dili məsələsi olmuşdur. O, 

filologiya və türkologiya sahəsində “Azərbaycan ədəbiyyat 

tarixinə bir baxış”, “Azərbaycan şifahi xalq ədəbiyyatı”, “Türk 

dili və ləhcələrinin tarixi”, “İki dilin müqayisəsi” kitablarının 

müəllifidir.  

Cavad Heyət Bakı Dövlət Universitetinin, Azərbaycan Tibb 

Universitetinin, Xəzər Universitetinin fəxri doktoru, 

Azərbaycan Milli Elmlər Akademiyasının, Azərbaycan Dövlət 

Pedaqoji Universitetinin fəxri professoru, Azərbaycan Cər-

https://orcid.org/0000-0002-3223-427X
mailto:hacerhuseynova@mail.ru
https://az.wikipedia.org/wiki/Filologiya
https://az.wikipedia.org/wiki/T%C3%BCrkologiya
https://az.wikipedia.org/wiki/Bak%C4%B1_D%C3%B6vl%C9%99t_Universiteti
https://az.wikipedia.org/wiki/Az%C9%99rbaycan_Tibb_Universiteti
https://az.wikipedia.org/wiki/Az%C9%99rbaycan_Tibb_Universiteti
https://az.wikipedia.org/wiki/Az%C9%99rbaycan_Milli_Elml%C9%99r_Akademiyas%C4%B1
https://az.wikipedia.org/wiki/Az%C9%99rbaycan_D%C3%B6vl%C9%99t_Pedaqoji_Universiteti
https://az.wikipedia.org/wiki/Az%C9%99rbaycan_D%C3%B6vl%C9%99t_Pedaqoji_Universiteti

rahları Elmi Cəmiyyətinin fəxri üzvü olmuşdur. Elmi və bədii 

yaradıcılığına görə Azərbaycan Yazıçılar Birliyinin M.F.Axun-

dov adına mükafatına və “Dədə Qorqud” Assosiasiyasının təsis 

etdiyi “Məmməd Araz” mükafatına layiq görülmüşdür. Cavad 

Heyət (1925-2014) tanınmış cərrah olmuş, türkoloq, publisist və 

“Varlıq” jurnalının təsisçisi kimi fəaliyyət göstərmişdir. Onun 

fikirləri İranda yaşayan azərbaycanlıların milli kimliyinin və ana 

dilinin qorunmasında əhəmiyyətli rol oynamışdır. Ana dilinin 

qorunması istiqamətində alimin fəaliyyətini bir neçə istiqamətdə 

nəzərdən keçirmək olar: 1) ana dilinin qorunması və rəsmi status 

qazanması məsələsi. Cavad Heyət ana dilini insanın kimliyini 

müəyyən edən əsas xüsusiyyət adlandırmışdır. O, İranda 

Azərbaycan türkcəsinin rəsmi dil kimi tanınmamasını və tədris 

olunmamasını milli ayrı-seçkilik kimi qiymətləndirmişdir. 

C.Heyət hesab edirdi ki, uşaqların ana dilində təhsil alması 

onların intellektual inkişafı və milli kimliyinin formalaşması 

üçün mühüm məsələdir. Alim bütün həyatı boyu bu məqsədə 

çatmaq üçün çalışmışdır. 2)Azərbaycan dilinin zənginliyi və 

türk dilləri arasındakı yeri məsələsi ilə bağlı C.Heyət yazmışdır 

ki, Azərbaycan türkcəsi türk dilləri arasında zəngin və ifadəli bir 

dildir. O, Azərbaycan türkcəsinin Türkiyə türkcəsi ilə yanaşı, 

ortaq türk dili üçün əsas baza ola biləcəyini də bildirmişdir. 

C.Heyət Azərbaycan türkcəsinin fonetik və leksik baxımdan 

digər türk dilləri ilə yaxınlığını və anlaşıqlı olduğunu da qeyd 

etmişdir. Alimi İranda türkologiyanın banisi adlandırsaq, 

yanılmarıq. 3) “Varlıq” jurnalının nəşri və jurnalda dilin təbliği 

məsələləri Cavad Heyət yaradıcılığının əsas ana xətti olmuşdur. 

O, 1979-cu ildə Tehranda “Varlıq” jurnalını təsis edərək, 

Azərbaycan dilində ədəbi və elmi məqalələrin nəşrinə 

başlamışdır. Jurnalın nəşri ilə bağlı o yazırdı ki, “İstanbulda tibb 

oxuyarkən gördüm ki, türk tələbələri tarixlərini və milli 

ədəbiyyatlarını çox yaxşı bilirdilər. Bu, məndə qibtə hissi 

https://az.wikipedia.org/wiki/Az%C9%99rbaycan_Yaz%C4%B1%C3%A7%C4%B1lar_Birliyi

oyadırdı. Mən tarixi və ədəbiyyat tarixini oxumağa başladım. 

İnqilabdan sonra ana dilimizdə kitab və mətbuat nəşr etməyə 

imkan yarandıqda “Varlıq” dərgisini çıxartmaq şərəfi mənə 

qismət oldu”. Jurnal İranda yaşayan azərbaycanlıların ana 

dilində oxuma və yazma imkanlarını genişləndirmiş və milli 

şüurun oyanmasına səbəb olmuşdur. “Varlıq” jurnalı, Azər-

baycan dilinin təbliği və inkişafı üçün mühüm platforma oldu. 

1978-1979-cu illər İran inqilabının qələbəsindən və İran İslam 

Cümhuriyyətinin (İİC) elan edilməsindən dərhal sonra – 1979-

cu ilin aprelindən nəşrə başlayan “Varlıq” jurnalı şahlıq 

rejiminin qadağalarından sonra bərpa və yardıma böyük ehtiyacı 

olan Güney Azərbaycandakı mədəni həyatın bütün sahələr üzrə 

inkişaf yollarının nizamlanması istiqamətində mühüm işlər 

gördü. Pəhləvi diktaturası dövründə açıq assimilyasiya siyasəti 

tüğyan etdiyi zaman bütün ölkədə və  Güney Azərbaycanda 

1945-1946-cı illər və 1951-1953-cü illər milli azadlıq və 

demokratik hərəkatları yatırıldıqdan sonra ölkədə azərbaycanlı-

ların milli varlığını, onların dilini, ədəbiyyatını qoruyan və 

yaşadan başlıca amilin xalqın folklor yaradıcılığı olduğunu 

nəzərə alsaq, həmin dövrdə M.Ə.Fərzanə və digərlərinin şifahi 

xalq ədəbiyyatı, başqa sözlə, ağız ədəbiyyatı nümunələrini 

toplayıb saxlamaq, qismən də olsa, nəşr etmək sahəsində 

fəaliyyəti böyük fədakarlıq, qəhrəmanlıq idi. Ümumiyyətlə, 

“Varlıq” dərgisi Azərbaycanın müasir həyatında bir hadisədir. 

Onun fəaliyyəti həm İrandakı, həm də Quzey Azərbaycandakı 

azərbaycanlıların milli şüurunun formalaşmasında mühüm 

amillərdən biri kimi qiymətləndirilməlidir. Cənubda və Şimalda 

da 80-ci illərin ikinci yarısından etibarən vüsət almış milli 

azadlıq və demokratik hərəkatımızın kökləri “Varlıq” dərgisinə 

söykənir. 

“Varlıq”da, xüsusilə məhz Cavad Heyətin öz məqalələrində 

xalqın həyatının bütün sahələrini ehtiva edən məsələlər 

işıqlandırılırdı. Bəzən C.Heyət bir həkim, bəzən bir tarixçi, 

bəzən dilçi kimi çıxış edir və xalqa məsləhətlərini verirdi. 

C.Heyətin elmi-publisistik fəaliyyətində İranda Azərbaycan 

tarixini məqsədyönlü şəkildə saxtalaşdıran, dünya ictimai fikrini 

azdırmağa çalışaraq xalqımızın tarixi ilə əlaqədar əsassız 

iddialar irəli sürən müxtəlif fikir sahibləri ilə cəsarətli mübarizə 

mühüm yer tutur. Cavad Heyət Şimal və Cənubdan asılı 

olmayaraq, bütöv Azərbaycanın dərd-sərinə səs verirdi. Hələ 

sərhədlərin bağlı olduğu 1982-ci illərin qeydlərindən aydın olur 

ki, bu problemlərin mərkəzində onun üçün xalqımızın ən böyük 

faciəsi – 200 ilə yaxın olan ayrılıq dərdi durur. Hələ XX əsrdə, 

yəni insanlar fəzaya və aya getdiyi bir əsrdə aramıza aşılmaz 

sərhədlər çəkilmişdir”. 

Azərbaycanın vahid tarixi, ədəbiyyatı və mədəniyyəti xalqa 

çatdırılmalı, yazılı və ədəbi dilin formalaşması sahəsində çətin 

və mürəkkəb iş görülməli idi. Bütün bu işlərin ağırlığını Cavad 

Heyət öz üzərinə götürməklə yuxarıda adları çəkilən məslək, 

amal dostlarının birgə fəaliyyəti ilə qarşısında duran məsul işə 

başladı. “Varlıq” dərgisinin nəşri bu məsuliyyətli işin başlanğıcı 

idi. Cənubi Azərbaycanın qocaman yazıçı və şairi Həbib Sahirin 

dediyi kimi, xalqa “inqilabdan sonra verilmiş nisbi bir 

azadlıqdan” istifadə edərək, ilk növbədə, Cavad Heyət və Həmid 

Nitqi bir çox uğurlar qazana bildilər. Lakin ən çətin məsələ etnik 

dillərin statusunun müəyyən edilməsi idi. Cavad Heyət özü 

“Varlıq” dərgisinin ilk saylarından məhəlli (milli) dillərin 

yerlərdə qeyri-fars əhalinin ana dili kimi məktəblərdə azad 

şəkildə tədris olunması təklifini irəli sürmüşdü. Azərbaycanlı 

ziyalıların böyük bir dəstəsinin ümumi rəyini bildirən tələblər 

İİC Əsas Qanununda (Konstitusiyasında) öz əksini çox məhdud 

şəkildə tapmışdır. Belə ki, Konstitusiyanın XV maddəsində milli 

dillərdən danışıldıqda qeyd olunur ki, məktəblərdə fars dili ilə 

yanaşı milli ədəbiyyatların tədrisi azaddır. Aydındır ki, bu 

məhdud hüquq milli məktəblərdə, o sıradan Azərbaycan 

məktəblərində yalnız ana dili və ədəbiyyatının tədrisinə aiddir, 

təhsilin ana dilində aparılmasına isə imkan verilmir. Qabaqcıl 

ziyalılar tərəfindən Azərbaycan dilinin Azərbaycan xalqının 

rəsmi dili hesab edilməsi, İran universitetlərində Azərbaycan 

dilinin rəsmən tanınması, onlarda Azərbaycan dili və ədəbiyyatı 

kafedralarının yaradılması, milyonlarla azərbaycanlının yaşadı-

ğı Tehranda ikidilli məktəblərin açılması və dərs kitablarının 

hazırlanması haqqında haqlı tələbləri isə əslində cavabsız 

qalıb. XV maddənin göstərilən məhdud imkanından belə real 

istifadə olunmayıb. Göstərilən tələblər həyata keçirilməsə də, 

qabaqcıl ziyalıların ön cərgəsində gedən Cavad Heyət və 

“Varlıq” dərgisi bu sahədə öz işini və tədbirlərini davam 

etdirib. Azərbaycanın milli mədəni ehtiyaclarından bəhs edən 

türkdilli dərgilər artıq 1982-ci ildən etibarən bağlandığı halda, 

bunlardan təkcə “Varlıq” dərgisinin öz fəaliyyətini bu günədək 

davam etdirməsini nəzərə alsaq, onun naşir və yazarlarının 

üzərinə nə dərəcədə böyük məsuliyyət düşdüyünü təsəvvür 

etmək olar. Vaxtaşırı öz xəbis niyyətlərini büruzə verən 

paniranistlər Cavad Heyətin yeni-yeni yazılarında öz layiqli 

cavablarını alırlar. 

Beləliklə, hörmətli alim doktor Cavad Heyətin elmi-

publisistik fəaliyyətindəki bir sıra yazılara, onlardakı bəzi 

mühüm məsələlərə salınan ötəri nəzər, onlara verilən qısa şərhlər 

belə ustadın bütöv Azərbaycan uğrunda yanan ürəyinin 

döyüntülərini eşitdirir, şimallı-cənublu bütün Azərbaycan 

türkləri üçün yorulmaq bilmədən çalışdığını, yazıb-yaratdığını 

nişan verir. İran türklərinin milli şüurunun oyanmasında əvəzsiz 

iş görmüş “Varlıq” dərgisi kimliyini tanıyan Türklüyü ilə fəxr 

edən yeni bir nəslin də yetişməsinə səbəb olub. Və “Varlıq” 

dərgisinin bu günədək öz varlığını yaşatması da dərgini 

təmənnasız, öz şəxsi vəsaiti ilə nəşr edən doktor Cavad Heyətin 

həmin qibtə ediləcək dəyanəti ilə bağlıdır. Doktor Cavad Heyət 

tək Azərbaycan xalqı üçün deyil, bəlkə, bütün İran xalqları, həm 

də müsəlman və türk dünyası üçün qiymətli, əvəzedilməz 

şəxsiyyətdir.  

Cavad Heyət Azərbaycan dili və ədəbiyyatı sahəsində bir 

sıra elmi əsərlər yazmışdır. Onun “Türk dilinin tarixi və 

ləhcələri”, “Azərbaycan ədəbiyyat tarixinə bir baxış” və 

“Müqayisətül-lüğəteyn” kimi əsərləri, Azərbaycan dilinin tarixi, 

strukturu və digər dillərlə müqayisəli təhlilini əhatə edir. Bu 

əsərlər Azərbaycan dilinin elmi əsaslarla öyrənilməsinə və 

təbliğinə xidmət etmişdir. Cavad Heyətin Azərbaycan dili ilə 

bağlı fikirləri və fəaliyyəti ana dilimizin qorunması, inkişafı və 

təbliği sahəsində mühüm əhəmiyyət kəsb edir. Onun ideyaları 

və əsərləri bu gün də Azərbaycan dilinin və mədəniyyətinin 

inkişafında əsas mənbələrdəndir.

Azərbaycan dilçilik tarixində elmi məktəb yaratmış az sayda 

dilçilərimiz mövcuddur. Azərbaycan onomalogiyasının müstə-

qil nəzəri dilçilik şöbəsi – elmi məktəbi kimi formalaşması 

bilavasitə görkəmli dilçi alim, türkoloq Afad Qurbanovun adı və 

fəaliyyəti ilə bağlıdır. Azərbaycanda “Onomastika Məktəbi”nin, 

“Onomastika Elmi Cəmiyyəti”nin və ”Onomastika” elmi 

jurnalının yaradıcısı, təsisçisi kimi A.Qurbanovun xidmətləri 

böyük olmuşdur.  

Son 40 ildə Azərbaycan dilçiliyində elə bir tədqiqatçı yoxdur 

ki, Afad Qurbanovun yaradıcılığına bu və ya digər şəkildə 

müraciət etməmiş olsun. Bu da təbii qarşılanır. Çünki Afad 

Qurbanovun elmi irsi elədir ki, ona istinad etmədən yeni söz 

demək xeyli çətin olur. Yalnız dilçiliyimizin onomalogiya 

sahəsinə dair Afad müəllimin 100-ə qədər məqaləsi, 4 sanballı 

monoqrafiyası çap olunmuşdur. Məhz onun təşəbbüsü ilə 

ADPU-nun “Azərbaycan dilçiliyi” kafedrasının nəzdində 

“Onomastik Elmi Mərkəz” yaradılmış və həmin mərkəzdə 

onomastikanın ayrı-ayrı sahələri üzrə tədqiqat işləri aparılmış, 

mailto:irade.kerimova.81@mail.ru

bu sahədə aparılan elm-tədqiqatların istiqamətləri müəyyənləş-

dirilmişdir. Azərbaycan Onomastikası Məktəbinin formalaşma-

sında A.M.Qurbanovun “Azərbaycan dilinin onomalogiyası” 

kitabının xüsusi rolu olmuşdur. Alimin yaratdığı “Onomastika 

Məkəzi”ndə dilimiz, tariximiz, ümumən mədəniyyətimizlə bağlı 

fundamental araşdırmaların aparılması çox ciddi hadisə idi.  

Akademik M.Şirəliyev Afad Qurbanovun yaradıcılığına həsr 

etdiyi məqalələrindən birində yazırdı: “A.Qurbanovun “Azər-

baycan dilinin onomalogiyası” adlı əsəri təkcə bizim dilçiliyimiz 

üçün deyil, dünya türkoloji dilçiliyi üçün də çox qiymətlidir...” 

Azərbaycan dilçiliyində onomalogiyaya aid ilk fundamental 

tədqiqat əsəri də professor Afad Qurbanova məxsusdur. Əsərdə 

ilk dəfə olaraq onomastik təlimin nəzəri əsasları və xüsusi 

adların hərtərəfli linqvistik xüsusiyyətləri tədqiq edilmişdir. 

Azərbaycan dilçiliyində “apelyativ vahid” və “onomastik vahid” 

terminlərini ilk dəfə olaraq işlədən, həm də bu tip terminləri 

intensivləşdirən məhz Afad Qurbanov olmuşdur. Onun əsərlə-

rində, apelyativlərdən onomastik vahidlərə keçid, daha doğrusu, 

onomastik vahidlərin, əsasən, apelyativ vahidlər əsasında 

yaranmasının fəlsəfi əsasları müəyyənləşdirilmişdir. 

Görkəmli alim Azərbaycan dilinin onomalogiyasına dair 

“Azərbaycan onomalogiyası məsələləri” (Bakı, 1986), “Azər-

baycan onomastikası” (Bakı, 1986), “Azərbaycan dilinin 

onomastikası” (Bakı,1987), “Poetik onomastika” (Bakı, 1988), 

“Azərbaycan dilinin onomalogiyası” (Bakı, 1988), “Ümumtürk 

antroponimiyası tarixi” (Bakı, 1997). “Türk antroponimlərinin 

inkişaf dövrləri” (Bakı, 2000), “Ortaq müsəlman adları” (Bakı, 

2000), “Onomalogiyaya dair elmi-metodik göstərişlər” (Bakı, 

1987), “Dünyada türk adları” (Bakı, 2000), “Türk xalqlarında 

advermə ənənələri” (Bakı, 2002), “Azərbaycan onomalogi-

yasının əsasları” (Bakı, 2004), “Şəxs adları ensiklopediyası”, 

“Azərbaycanlı adları lüğəti” (Bakı, 2002), “Azərbaycan onoma-

logiyasına dair biblioqrafiya”, I cild (A.Qurbanovun redak-

torluğu ilə), (Bakı, 1998), “Azərbaycan onomalogiyasına dair 

biblioqrafiya” II cild (A.Qurbanovun redaktorluğu ilə), (Bakı, 

2000) adlı əsərlər yazmışdır. 

Onomastik tədqiqatlara zərgər dəqiqliyi ilə yanaşan Afad 

Qurbanovun böyüklüyü ondadır ki, o, təkcə onomastikanın 

əhəmiyyətindən bəhs etməklə, yaxud onomastika ilə bağlı 

görülmüş işləri sadalamaqla kifayətlənmir, eyni zamanda 

onomalogiya sahəsindəki aktual problemləri, qarşıda duran 

vəzifələri də müəyyənləşdirir. Afad Qurbanov Azərbaycan 

onomastikası ilə bağlı problemlərdən bəhs edərkən dilçiliyi-

mizdə bu sahədə görüləcək işlərin ilkin konturlarını cızır, 

konkret desək, belə tədqiqatların dörd istiqamətdə aparılmasının 

zəruriliyini əsaslandırır: Birinci istiqamət – toponimlərin 

mənşəyi qədim mənbələrə, lüğətlərə, dialekt və şivə material-

larına istinad olunmaqla tarixi-linqvistik müstəvidə araşdırıl-

malıdır; İkinci istiqamət – toponimik vahidlərin morfoloji və 

sintaktik xüsusiyyətləri mövcud normalara uyğun şəkildə tədqiq 

olunmalıdır; Üçüncü istiqamət – Azərbaycan toponimləri ilə 

bağlı çap edilmiş lüğətlər müasir dilçiliyin tələblərinə cavab 

vermədiyi üçün yeni və daha sanballı lüğətlər çap olunmalıdır; 

Dördüncü istiqamət – Azərbaycan toponimləri geniş və sistemli 

şəkildə tədqiq olunarkən Qərbi Azərbaycan, Gürcüstan və 

Dağıstan ərazilərindəki türk mənşəli toponimlər mütləq nəzərə 

alınmalıdır. 

Afad Qurbanov “Azərbaycan onomastikası problemləri” ilə 

bağlı konfransların hər birinin təşkilatçısı və əsas məruzəçisi 

kimi bütün gücü ilə çalışıb, xalqımıza misilsiz xidmətlər 

göstərmişdir. Azərbaycan Onomastikası Problemlərinə həsr 

edilmiş Respublika konfranslarının hər biri bilavasitə onun adı 

ilə bağlıdır. Dünyada tanınmış türkoloqları həmin konfranslara 

dəvət etməklə, bir tərəfdən, konfransların əhatə dairəsini 

genişləndirmiş, digər tərəfdən, onu ümumtürk arenasında 

tanınan elmi mərkəzə çevirə bilmişdir. 1986-cı il noyabrın 28-

də Azərbaycan Onomastikası Problemlərinə həsr olunmuş ilk 

Beynəlxalq konfransı Afad müəllimin şəxsi təşəbbüsü və 

təşkilatçılığı sayəsində keçirilmişdir. Bu, Azərbaycan dilçiliyi, 

eyni zamanda, türkologiya tarixində onomastika problemlərinə 

həsr olunmuş ilk konfrans olmuşdur. Konfransa tanınmış 

dilçilərlə yanaşı, tarixçi və coğrafiyaşünas alimlər də dəvət 

olunmuşdu. Həm də bu alimlər təkcə respublikamızın deyil, 

Rusiya, Qazaxıstan, Qırğızıstan, Türkmənistan, Özbəkistan, 

Gürcüstan kimi ölkələrin nüfuzlu elm adamları idi. Təkcə bu 

fakt konfrans barədə dolğun təəssürat yaradır. Ən azı onun 

arealının çox geniş olduğunu, hətta beynəlxalq səviyyəli bir 

konfrans kimi keçirildiyini sübut edir. Burada istər-istəməz 

1926-cı il fevralın 26-dan martın 5-nə kimi Bakı şəhərində 

keçirilmiş I Türkoloji Qurultay yada düşür. “Azərbaycan 

onomastikası”na dair keçirilmiş bu ilk konfrans proqram və 

məramına görə məhz həmin qurultayı xatırladır, onun məntiqi 

davamı kimi görünür.. Bir məqamı da qeyd edək ki, sanki 60 

illik bir zaman kəsiyindən sonra I Türkoloji Qurultay “Azərbay-

can onomastikası problemləri” adı ilə yeni formada təzahür 

edirdi. Mübaliğəsiz deyirik ki, bütün bunlar bacarıqlı elm 

təşkilatçısı Afad Qurbanovun gərgin əməyinin nəticəsi idi. 

Burada onu da xüsusi olaraq vurğulayaq ki, bu konfransdan bir 

müddət sonra Afad müəllim “Azərbaycan Onomastikası 

Məktəbi”nin banisi kimi şöhrət tapmışdır. Sonrakı illərdə bu, 

ənənə halını alaraq silsiləli şəkildə keçirilməyə başlanmışdır. 

Azərbaycan onomastikası problemlərinə dair” konfransın 

materialları xalqımızın tarixini, mədəniyyətini, dilini və 

etnoqrafiyasını öyrənmək baxımından qiymətli mənbədir. Çox 

təəssüflər olsun ki, növbəti sonuncu XVII konfransı keçirtmək 

görkəmli alimə qismət olmadı, çünki buna ömür vəfa etmədi. 

Sonuncu konfrans 2009-cu il noyabrın 2-də alimin vəfatından 38 

gün sonra keçirildi. 

Yüksək intellektli, geniş erudisiyalı Afad Qurbanov elmə 

gəlmək istəyən, elm yolunda bütün çətinliklərə hazır olan 

gənclərə qayğı ilə yanaşır, onların hər biri nə düzgün yol 

göstərirdi. Bu böyük insan – Afad müəllim haqqında xeyli 

yazılar yazılıb, kifayət qədər söz deyilib, bir sıra səciyyəvi 

cəhətləri müxtəlif bucaqlardan işıqlandırılıb. Ustad! Sizi həm-

karlarınız, tələbələriniz, hətta doğmalarınız da belə çağırırdı: 

Afad müəllim! Siz bu adla tanındınız, bu adla yaşadınız, elə bu 

adla da haqqın dərgahına qovuşdunuz. Mən bu gün fəxrlə deyə 

bilərəm ki, böyük şəxsiyyət olan Afad Qurbanov mənim 

müəllimim, kafedra müdirim,  ən əsası isə elmi rəhbərim olub. 

Sonda bir daha vurğulamaq istəyirik ki, dilçiliyimizlə bağlı bir 

sıra aktual problemləri, vəzifələri müəyyənləşdirmiş Afad 

Qurbanovun adı türkologiyamızda hər zaman hörmətlə çəkilə-

cəkdir.

Azərbaycan Respublikası Prezidenti İlham Əliyevin 22 okt-

yabr 2025-ci il tarixində imzaladığı “Birinci Türkoloji Qurulta-

yın 100 illik yubileyinin keçirilməsi haqqında  Azərbaycan Res-

publikası Prezidentinin Sərəncamı”nda qeyd olunur ki, “Birinci 

Türkoloji Qurultay ortaq zəngin keçmişə və qədim irsə malik 

türk xalqlarının mədəni inteqrasiyasında mərhələ yaratmış 

müstəsna əhəmiyyətli hadisələrdəndir. Beynəlxalq miqyaslı bu 

unikal elmi forumda türkologiyanın ən aktual məsələləri geniş 

və sistemli müzakirə obyektinə çevrilmiş, türk düyasının dili, 

tarixi, etnoqrafiyası, ədəbiyyatı və mədəniyyətinin gələcəyi ilə 

bağlı vacib qərarlar qəbul edilmiş, latın qrafikası əsasında vahid 

ümumtürk əlifasına keçilməsi xüsusi diqqət mərkəzində saxla-

nılmışdır”. 

1926-cı il 26 fevral - 5 mart tarixlərində keçirilmiş I Türko-

loji Qurultay türk xalqlarının, o cümlədən Azərbaycan xalqının 

mədəni inteqrasiyasında yeni bir mərhələnin təməlini qoyan ən 

əlamətdar hadisələrdən biridir. Birinci Türkoloji Qurultayda 

keçmiş Sovet İttifaqının müxtəlif bölgələrində, geniş bir coğrafi 

məkanda yaşayan çoxsaylı türk xalqlarının mədəni həyatı üçün 



Elm və Təhsil Tədqiqatları Xüsusi Buraxılış, Respublika Elmi Konfransı / 25 dekabr 2025 / 18-20 
Research in Science and Education Special Edition, Republican Scientific Conference / 25 december 2025 / 18-20 

https://doi.org/10.36719/2789-6919/RK/2025 

19 

bir sıra qlobal məsələlər müzakirə olunmuşdur. Bu toplantıda 

yaxın gələcəyə yönələn mühüm qərarlar qəbul edilmiş və ən 

başlıcası, keçmiş Sovet İttifaqı məkanında yaşayan bütün türk 

xalqları üçün latın qrafikalı əlifbaya keçidin elmi-metodoloji 

prinsipləri işlənib hazırlanmışdır. 

I Türkoloji Qurultayda türk dillərinin aşağıdakı problemləri 

müzakirə obyekti oldu və müvafiq qərarlar qəbul edildi: 1.Əlifba 

məsələsi; 2.İmla-orfoqrafiya problemi; 3.Termin məsələsi; 

4.Tədris-metodika məsələsi; 5.Qohum və qonşu dillərin qarşı-

lıqlı əlaqəsi və interferensiya problemləri; 6.Türk dillərinin 

ədəbi dil problemləri, o cümlədən ortaq ədəbi dil məsələsi; 7.Ulu 

dil nəzəriyyəsi və türk dillərinin tarixi problemləri. Qurultayda 

müzakirə edilən məsələlərdən birincisi əlifba məsələsi idi. Hələ 

XIX əsrdən M.F.Axundovun başladığı və mütərəqqi ziyalıları-

mızın uğrunda fəal mübarizə apardığı yeni əlifba ideyası sovet 

hakimiyyətinin ilk günlərindən dövlət tərəfindən himayə 

olunmağa başladı. Əslində, 1921-1922-ci illərdən başlayaraq 

Azərbaycan ziyalıları yığıncaqlarda bu məsələ ilə bağlı müxtəlif 

fikirlər səsləndirirdilər. Bu da ona gətirib çıxartdı ki, latınçılar 

və islahatçılar adlı iki dəstə yarandı. Latınçılar deyəndə latın 

əlifbasına keçidin tərəfdarları, islahatçılar deyəndə isə ərəb 

əlifbasında təkmilləşdirmə aparmaq tərəfdarları nəzərdə tutulur. 

Latınçılar əlifba layihəsi təqdim etdilər, islahatçılar isə heç nə 

vermədilər. 1922-ci ilin mayında Azərbaycan Xalq Komissarlar 

Soveti yanında “Yeni türk əlifba komitəsi” yaradıldı. Artıq latın 

qrafikasına keçidin əsası qoyulurdu. Artıq baş redaktoru 

C.Məmmədquluzadə olan “Yeni yol” qəzeti latın əlifbası ilə nəşr 

olunurdu. 1924-1925-ci tədris ilindən başlayaraq 1-ci siniflərdə 

yeni əlifba ilə dərs keçirdilər. Birinci Türkoloji Qurultayda 

əlifba məsələsinin qoyulması bu işi daha da sürətləndirdi. 

Türkoloji Qurultayda türklər üçün ədəbi dil məsələsindən də 

daha vacib, ətrafında ən qızğın mübahisə gedən məsələ əlifba 

məsələsi idi. Əlifbanın müzakirəsi beş iclası əhatə etmişdi. Və 

sonda səs çoxluğu ilə əksəriyyət latın əlifbasına səs verdilər. 

Bunun nəticəsi olaraq, 1929-cu il yanvar ayının 1-dən etibarən 

azərbaycanlılar kütləvi surətdə latın əlifbasına keçirlər. Qurul-

tayda qaldırılan latın əlifbasına keçid məsələsi XX əsrin əvvəl-

lərində Azərbaycanda olduğu kimi Türkiyə Cümhuriyyətində də 

tətbiq olunmuşdur. Sonradan Sovetlər İttifaqı daxilində bu pro-

ses dayandırılır və kiril əlifbası ilə əvəz olunur. Lakin müstə-

qillik dövründə latın əlifbası ideyası yenidən dirçəldilmişdir. 

Hazırda Azərbaycanda, Türkiyədə, Özbəkistanda və Türkmənis-

tanda rəsmi olaraq latın əlifbasından istifadə olunur. Ümummilli 

lider Heydər Əliyevin 1 avqust 2001-ci il tarixli xüsusi fərmanı 

ilə Azərbaycanda latın əlifbasına tam keçidin təmin edilməsi 

Birinci Türkoloji Qurultayın ideyalarının müstəqillik qazanmış 

respublikamız üçün nə qədər aktuallıq qazandığını və müasirlik 

baxımından əhəmiyyət kəsb etdiyini nümayiş etdirir.

Təhsildə marketinq – tələbənin ehtiyaclarını müəyyənləş-

dirmək, bu ehtiyaclara uyğun təhsil xidmətini inkişaf etdirmək 

və həmin xidmət üçün uyğun qiymət təyin etmək prosesidir. 

Cəmiyyətin müasir inkişaf mərhələsində təhsil xidmətlərinin 

marketinqi konsepsiyası subyekt və obyektlər arasında qarşılıqlı 

əlaqə mexanizminin qurulması ilə səciyyələnir. Bu yanaşma 

təhsil xidmətlərinin səviyyəsinin yüksəldilməsinə imkan verir. 

Təhsil xidmətlərinin marketinq subyektləri sırasında tələbə, 

magistrant, doktorant və dinləyicilər xüsusi əhəmiyyət daşıyır. 

İnsan yalnız təhsil xidmətlərinin maddi daşıyıcısı və təlim 

prosesində bilik istifadəçisi deyil, həm də bu xidmətlərin yeganə 

son istehlakçısıdır. Marketinq prosesində subyektlər arasında 

qarşılıqlı əlaqənin səmərəliliyini təmin etmək üçün informasiya 

axınlarının düzgün təşkili və idarə olunması xüsusi əhəmiyyət 

kəsb edir. Bu tezisdə təhsil sahəsində marketinqin subyekt və 

obyektləri arasında qarşılıqlı əlaqənin yalnız bəzi aspektləri 

araşdırılmışdır. Ümumilikdə, təhsil xidmətlərinin marketinq 

mailto:leyla.aliyeva@karabakh.edu.az

konsepsiyası təhsil sistemindəki qanunauyğunluqların dərindən 

öyrənilməsini və kompleks yanaşmanı tələb edir. 

Təhsil sahəsində marketinq – elmi, tədris, metodik və digər 

növ məlumatların mübadiləsi vasitəsilə cəmiyyətin ehtiyac və 

tələblərinin ödənilməsinə yönəlmiş idarəetmə fəaliyyətinin bir 

növüdür. Təhsildə marketinqin əsas məqsədi tələbənin ehtiyac-

larını müəyyənləşdirmək, bu ehtiyaclara uyğun təhsil xidmətlə-

rini inkişaf etdirmək və həmin xidmətlər üçün adekvat qiymət 

formalaşdırmaqdan ibarətdir. 

Bununla yanaşı, təhsil xidmətlərinin qiyməti sosial cəhətdən 

zəruri xərclərə əsaslanmalı və istehlakçı müəssisələrin fəaliyyət 

şəraitinə uyğun olmalıdır. Bir tərəfdən müəssisələr universitet 

məzunlarına konkret tələblər irəli sürürlər, digər tərəfdən isə bir 

çox ali təhsil müəssisələrinin maddi-texniki bazası qabaqcıl 

şirkət və qurumların təchizat səviyyəsindən geri qalır. 

Cəmiyyətin müasir inkişaf mərhələsində təhsil xidmətlərinin 

marketinq konsepsiyası – bu sahədə iştirak edən subyekt və 

obyektlər arasında effektiv qarşılıqlı əlaqə mexanizminin 

yaradılması ilə səciyyələnir. Bu yanaşma təhsil xidmətlərinin 

səviyyəsinin yüksəldilməsinə və onların daha keyfiyyətli təqdim 

olunmasına şərait yaradır. 

Cəmiyyətdə geniş yayılmış yanlış fikirlərdən biri budur ki, 

marketinq yalnız müəssisədaxili idarəetmənin bir funksiyasıdır. 

Əgər bu belə olsaydı, təhsil xidmətlərinin marketinqi yalnız 

konkret universitetin daxili işi sayılardı və nə dövlət, nə də təhsil 

xidmətlərinin digər iştirakçıları bu prosesə cəlb oluna bilməzdi. 

Halbuki, təhsil sahəsində marketinqin subyektləri yalnız 

universitetlər və vasitəçi qurumlarla məhdudlaşmır – bu, bazarın 

bütün iştirakçılarını əhatə edən çoxşaxəli bir prosesdir. 

Təhsil xidmətlərinin marketinqində iştirak edən əsas 

subyektlərə aşağıdakılar daxildir: 

• təhsil müəssisələri (universitetlər, kolleclər və s.); 



Elm və Təhsil Tədqiqatları Xüsusi Buraxılış, Respublika Elmi Konfransı / 25 dekabr 2025 / 21-25 
Research in Science and Education Special Edition, Republican Scientific Conference / 25 december 2025 / 21-25 

https://doi.org/10.36719/2789-6919/RK/2025 

23 

• tələbə, magistr, doktorant və digər dinləyicilər; 

• müəssisə və təşkilatlar; 

• Elm və Təhsil Nazirliyi; 

• Dövlət İmtahan Mərkəzi, müəllimlərin işə qəbulu üzrə 

komissiyalar; 

• Təhsildə Keyfiyyət Təminatı Agentliyi; 

• təhsil xidmətlərinin maliyyələşdirilməsini həyata 

keçirən qurumlar; 

• təhsil xidmətlərinin bazarda təşviqinə cavabdeh 

strukturlar. 

Bu subyektlər arasında xüsusi yer tutan tələbə, magistrant və 

doktorant həm təhsil xidmətlərinin əsas istehlakçısı, həm də 

onların effektivliyini müəyyən edən həlledici faktordur. İnsan 

yalnız təhsil xidmətlərinin istifadəçisi deyil, həm də bu xidmətin 

nəticəsində formalaşan bilik və bacarıqların gələcəkdə tətbiqi 

vasitəsilə maddi və mənəvi ehtiyaclarını qarşılayan əsas 

fiqurdur. Hər bir fərd təhsil xidmətinin son istehlakçısı kimi 

ixtisasını, təhsil müddətini, yerini və formasını, maliyyələşmə 

mənbələrini və gələcək iş yerini özü müəyyənləşdirir. 

Təhsil xidmətlərinin marketinqinə dair elmi ədəbiyyatın 

təhlili göstərir ki, bu sahədə subyektlərin qarşılıqlı əlaqə mexa-

nizmləri və onların rolu hələ də kifayət qədər öyrənilməmişdir. 

Xüsusilə məlumat axınlarının effektivliyinin təmin edilməsi və 

onların növlərinin (tədris, elmi, normativ, tənzimləyici və s.) 

aydın təsnifatı vacibdir. Bu məlumat növlərinin hər biri təhsil 

xidmətlərinin keyfiyyətinin təmin olunmasında mühüm rol 

oynayır. 

Marketinq baxımından təhsil müəssisəsinin funksiyalarına 

aşağıdakılar daxildir: 

• tələbələrə təhsil xidmətlərinin göstərilməsi; 

• bilik, bacarıq və vərdişlərin formalaşdırılması; 

• müvafiq ixtisas hazırlığı üzrə təhsil təminatı; 

• şəxsiyyətin inkişafına yönəlmiş tərbiyəvi fəaliyyətlər; 

• tələbələr və işəgötürənlər arasında əlaqələrin qurulması 

və vasitəçilik xidmətlərinin göstərilməsi. 

Təhsil xidmətlərinin marketinqində işəgötürən müəssisələrin 

rolu da xüsusi diqqət tələb edir. Xarici ölkə təcrübəsi göstərir ki, 

bir çox hallarda müəssisələr universitetlərin sponsoru qismində 

çıxış edir, onların laboratoriyalarını müasir avadanlıqla təmin  

edir və təcrübə imkanları yaradırlar. Bu, universitetlərlə əmək 

bazarı arasında qarşılıqlı əlaqə mexanizmini daha səmərəli və 

funksional edir. 

Ölkəmizdə isə təhsil xidmətlərinin marketinqində dövlətin 

və onun idarəedici orqanlarının rolu əvəzsizdir. Dövlət təhsil 

xidmətlərinin keyfiyyətinə nəzarət edir, istehlakçıların 

hüquqlarını qoruyur, statistik məlumatların toplanmasını və 

bazar araşdırmalarının aparılmasını təşviq edir. 

Bu məqalədə təhsildə marketinq subyektləri və obyektləri 

arasında qarşılıqlı əlaqənin yalnız bəzi aspektləri nəzərdən 

keçirilmişdir. Təhsil xidmətlərinin marketinq konsepsiyası dərin 

elmi-tədqiqat yanaşması tələb edən bir sahədir. Bu istiqamətdə 

mütəxəssislərin elmi dünyagörüşü, göstərilən xidmətin keyfiy-

yəti və qiymətləndirilməsi metodları geniş şəkildə öyrənil-

məlidir. 

Marketinqdə “məhsulun ləğvi” anlayışı da təhsil sahəsində 

tətbiq olunur. Bu, bazarda perspektivi şübhə doğuran və yenidən 

sertifikatlaşdırmaya ehtiyacı olan təhsil xidmətlərinin seçilərək 

mərhələli şəkildə dayandırılmasını nəzərdə tutur. 

Nəticə olaraq, təhsil sahəsində subyektlər arasında qarşılıqlı 

əlaqə mexanizmlərinin optimallaşdırılması, təhsil xidmətlərinin 

effektivliyini artırmaqla yanaşı, səhv qərarların qarşısının 

alınmasına da imkan verəcəkdir.

Ali təhsil müəssisələrində müasir təhsil prosesi tədris 

fəaliyyətinin təşkilində kompleks, innovativ və tələbəyönümlü 

yanaşmanı zəruri edir. Tədrisin əsas məqsədi yalnız biliklərin 

ötürülməsi ilə məhdudlaşmır, eyni zamanda materialın səmərəli 

şəkildə mənimsənilməsini təmin edən və tələbələrin idrak 

maraqlarını stimullaşdıran dinamik təhsil mühitinin yaradıl-

masını ehtiva edir. Bu yanaşma tələbələrə təkcə nəzəri biliklər 

əldə etməklə kifayətlənməyərək, həm də onların tənqidi düşün-

cə, problemlərin həlli və yaradıcı yanaşma bacarıqlarını inkişaf 

etdirmək imkanı verir. Təlim şəraitinin optimallaşdırılması üçün 

tələbələrin təlim-idrak fəaliyyətini aktivləşdirməyə yönəlmiş 

çoxsəviyyəli metodiki üsullar və müasir pedaqoji texnologiyala-

rın tətbiqi xüsusi əhəmiyyət daşıyır. Bu yanaşma fərdiləşdirilmiş 

tədris strategiyalarından istifadə edərək hər bir tələbənin ehtiyac 

və maraqlarını nəzərə almağı, eyni zamanda, interaktiv metod-

lardan və texnologiyalardan faydalanmağı tələb edir. Bununla 

yanaşı, tədris prosesində akademik ciddilik və maraqlılıq 

arasında tarazlığın təmin edilməsi önəmli rol oynayır. Bu balans 

tələbələrin diqqətini və marağını uzunmüddətli şəkildə qoruma-

ğa, onların təhsilə davamlı motivasiyasını təmin etməyə kömək 

edir. Belə bir mühit yalnız dərs prosesini daha maraqlı və 

cəlbedici etmək üçün deyil, həm də tələbələrin biliklərinin 

dərinləşdirilməsinə və yaradıcı fəaliyyətə yönəlik təşəbbüskarlı-

ğını artırmaq məqsədini güdür.  

Müasir təhsil məkanında interaktiv təlim metodları meto-

doloji innovasiyalarda mərkəzi yer tutur. İngilis dilindəki 

“interact” sözündən yaranan “interaktiv” termininin etimolo-

giyası, burada “inter” “qarşılıqlı”, “act” isə “hərəkət” mənasını 

verir və bu yanaşmanın mahiyyətini dəqiq əks etdirir. Bu anlayış 

geniş qarşılıqlı əlaqə spektrini əhatə edir: təhsil prosesi 

iştirakçıları arasında şəxslərarası ünsiyyətdən tutmuş kompüter 

texnologiyaları da daxil olmaqla texniki təlim vasitələri ilə 

qarşılıqlı əlaqəyə qədər. 

Təlimin innovativ forması kimi dialoq sadəcə məlumat 

mübadiləsi deyil, tələbələrin təhsil mühiti ilə çoxsəviyyəli 

qarşılıqlı əlaqəsinin mürəkkəb sistemidir. Belə qarşılıqlı əlaqə 

nəzəri biliklərin təcrübi təcrübəyə üzvi şəkildə çevrildiyi unikal 

təhsil məkanı yaradır. Bu, xüsusilə ona görə vacibdir ki, məhz 

təcrübə əldə edilmiş bilikləri aktivləşdirən və möhkəmləndirən, 

onları tələbənin peşəkar səriştəsinin bir hissəsinə çevirən 

katalizator olur. 

İnteraktiv yanaşma çərçivəsində təhsil mühiti sadəcə təlim 

üçün fon olmaqdan çıxır və təhsil prosesinin fəal iştirakçısına 

çevrilir. O, tələbələrin təkcə yeni biliklər əldə etmədiyi, həm də 

onları real vəziyyətlərdə tətbiq etməyi öyrəndiyi kontekst 

formalaşdırır. Bu, hələ təlim mərhələsində peşəkar fəaliyyətə 

daxil olma effekti yaradır ki, bu da təhsil prosesinin səmərəlili-

yini əhəmiyyətli dərəcədə artırır. 

İnteraktiv qarşılıqlı əlaqə, həmçinin, tənqidi təfəkkürün, 

ünsiyyət bacarıqlarının və komanda işi qabiliyyətinin inkişafına 

kömək edir. Tələbələr təkcə məlumatı qəbul etməyi deyil, həm 

də onu fəal şəkildə təhlil etməyi, müzakirə etməyi və müxtəlif 

kontekstlərdə tətbiq etməyi öyrənirlər ki, bu da peşəkar 

səriştələrin formalaşması və şəxsi inkişaf üçün möhkəm təməl 

yaradır. 

Beləliklə, interaktiv təlim ilk növbədə müəllim və tələbə 

arasında qarşılıqlı əlaqənin qurulduğu dialoq təlimidir. Bu 

texnika vasitəsilə bütün dərs dialoq və ya söhbət rejimində keçir. 

İnteraktiv təlim çoxşaxəli prosesdir ki, burada təhsil prosesinin 

bütün iştirakçılarının fəal qarşılıqlı əlaqəsi əsas element kimi 

çıxış edir. Bu cür yanaşmanın səmərəliliyi təkcə “müəllim-

tələbə” ənənəvi şaquli kommunikasiyası ilə deyil, həm də 

tələbələrin özləri arasında intensiv üfüqi qarşılıqlı əlaqə ilə 

müəyyən edilir. 

Bu təhsil modeli tədris fəaliyyətinin müxtəlif formaları 

vasitəsilə həyata keçirilir: 

1. Tərəfdaşlıq məşğələləri - burada tələbələr cütlüklərdə və 

ya kiçik qruplarda işləyir, qarşıya qoyulmuş vəzifələri birgə həll 

edir, bilik və təcrübə mübadiləsi aparırlar. 

2. İnformasiya boşluqları - nəticəyə nail olmaq üçün 

prosesin digər iştirakçılarından çatışmayan məlumatı əldə etmək 

lazım olan tapşırıqlar ki, bu da fəal kommunikasiyanı stimul-

laşdırır. 

3.Peşəkar vəziyyətləri modelləşdirən simulyasiyalar -burada 

tələbələr nəzəri bilikləri praktiki kontekstdə tətbiq etməyi 

öyrənirlər. 

4. Tələbələrin arqumentasiya, tənqidi təfəkkür və kollektiv 

qərar qəbulu bacarıqlarını inkişaf etdirdikləri qrup müzakirələri.  

İnteraktiv üsullar çərçivəsində tətbiq edilən bu yanaşma-

lar dinamik təhsil mühiti yaradır ki, burada hər bir tələbə 

məlumatın passiv alıcısı deyil, tədris prosesinin fəal iştirakçısına 

çevrilir. Bu zaman müəllimin rolu transformasiya olunur: o 

təkcə bilik mənbəyi kimi deyil, həm də tələbələr arasında 

qarşılıqlı əlaqəni istiqamətləndirən və əlaqələndirən moderator 

kimi çıxış edir. 

Müasir təhsil prosesində interaktiv təlim eyni zamanda bir 

neçə mühüm pedaqoji məqsədə nail olmağa imkan verən 

çoxfunksiyalı alət kimi çıxış edir. Bu kompleks yanaşma 

xüsusilə onunla qiymətlidir ki, tələbələrin müxtəlif səriştələrinin 

inkişafında sinergetik effekt təmin edir. Belə təlim çərçivəsində 

təkcə fəal qarşılıqlı əlaqə vasitəsilə tədris materialının dərin 

mənimsənilməsi deyil, həm də praktiki bacarıqlar spektrinin 

formalaşması baş verir. Tələbələr səmərəli ünsiyyət qurmağı 

öyrənirlər ki, bu da öz fikirlərini aydın ifadə etmək, fəal 

dinləmək, öz mövqeyini arqumentli şəkildə müdafiə etmək və 

tənqidi konstruktiv qəbul etmək bacarığını özündə birləşdirir. 

Bununla yanaşı, komanda işi bacarıqları inkişaf edir: rolları 

bölüşdürmək, hərəkətləri əlaqələndirmək, kollektiv qərarlar 

qəbul etmək və nəticəyə görə ümumi məsuliyyət daşımaq 

qabiliyyəti. Belə yanaşma müasir əmək bazarı kontekstində 

xüsusi əhəmiyyət kəsb edir ki, burada işəgötürənlər təkcə 

peşəkar bilikləri deyil, həm də “soft skills” (yumşaq bacarıqlar) 

adlanan bacarıqları - şəxslərarası qarşılıqlı əlaqə bacarıqları, 

komandada işləmək qabiliyyəti və səmərəli ünsiyyət bacarığını 

daha çox qiymətləndirirlər. İnteraktiv təlim bu səriştələrin 

inkişafı üçün təbii mühit yaradır və tələbələrə onları təhlükəsiz 

təhsil məkanında təcrübədən keçirməyə imkan verir. 

Beləliklə, interaktiv təlim sadəcə metodiki üsul deyil, 

komanda işi və kommunikativ bacarıqların uğurun ayrılmaz 

tərkib hissələri olduğu müasir iş mühitində səmərəli fəaliyyət 

göstərməyə qadir mütəxəssis formalaşdıran kompleks peşə 

hazırlığı alətinə çevrilir. 

İnteraktiv təlimdə əsas məqam ondan ibarətdir ki, bütün 

tələbələr bildikləri və düşündükləri barədə düşünmək imkanına 

malik olaraq təlim prosesinə cəlb olunurlar. Onların tədris 

prosesində fəal iştirakı təlim nəticələrinin keyfiyyəti üçün 

həlledici əhəmiyyət kəsb edir, çünki məhz qarşılıqlı əlaqə 

prosesində təlim prosesi daha uğurla gedə bilər. Tələbələr tam 

mənada özləri tədris prosesinin tam hüquqlu iştirakçılarına 

çevrilirlər, onların əldə etdikləri təcrübə isə tədris idrakının əsas 

mənbəyi kimi xidmət edir. 

Ənənəvi passiv və ya aktiv təlimdə müəllimə müəyyən rol 

ayrılır. Ənənəvi modellə müqayisədə interaktiv təlim modeli 

müəllimlər və tələbələr arasında qarşılıqlı əlaqəni dəyişir, 

açıqlıq, iştirakçılar arasında qarşılıqlı əlaqə, onların arqument-

lərinin bərabərliyi, ümumi biliklərin toplanması, qarşılıqlı 

qiymətləndirmə və qarşılıqlı nəzarət imkanı ilə xarakterizə 

olunan xüsusi pedaqoji ünsiyyət mühiti yaradır. Müəllim hazır 

bilikləri ötürməyə can atmır, tələbələri müstəqil axtarışa istiqa-

mətləndirir və onları maksimal fəal fəaliyyətdə dəstəkləyir, 

təşəbbüs və mütləq əks əlaqə üçün şərait yaradır. 

İnteraktiv təlim formalarının praktikada tətbiqi bir sıra 

çətinliklərlə müşayiət olunur, çünki müəllimdən yüksək 

səviyyədə fəallıq, yaradıcı yanaşma və təlim prosesi ilə oyun 

arasında düzgün balans qurmaq tələb olunur. Passiv və aktiv 

təlim metodları ilə müqayisədə, interaktiv metodlar daha çox 

vaxt və səylə həyata keçirilir. Bu yanaşmalar tələbələrin fəal 

iştirakını təmin etməklə yanaşı, onların mövzunu daha dərindən 

mənimsəməsinə imkan yaradır. İnteraktiv təlim metodlarına 

interaktiv vebinarlar, ənənəvi mühazirə ilə müzakirənin 

birləşməsi, “beyin həmləsi” vasitəsilə ideyaların birgə genera-

siyası və qeyri-standart yaradıcı həllərin axtarışı daxildir. 

Bununla yanaşı, tələbələrdə peşəkar səriştələrin formalaşdırıl-

masına yönəlmiş keys-texnologiyalar və müzakirə ilə müşayiət 

olunan treninqlər də geniş istifadə olunur. Həmçinin, təlim 

prosesində müəllimdən tələbələrə praktiki təcrübənin ötürülmə-

sini təmin edən ustad dərsləri də interaktiv təlim formalarının 

mühüm hissəsini təşkil edir. Ustad dərsləri interaktiv təlim 

formalarının xüsusi bir növüdür və əsas prinsipi “Mən bunun 

necə edildiyini bilirəm və sizi də öyrədəcəyəm” yanaşmasına 

əsaslanır. Bu metod ilkin olaraq musiqiçilər və rəssamlardan 

götürülmüşdür və tanınmış mütəxəssisin öz unikal texnikasını 

geniş auditoriyaya nümayiş etdirməsinə əsaslanır. Ustad dərsləri 

vasitəsilə tələbələr müəllimin şəxsi təcrübəsindən öyrənərək real 

dünyadakı problemlərin həllində tətbiq olunan metodlarla tanış 

olurlar. İnteraktiv məşğələlərin hazırlanması prosesində 

müəllim ən effektiv və mövzuya uyğun təlim formalarını diqqət-

lə seçir və qarşıya qoyulmuş məqsədə çatmaq üçün müxtəlif 

təlim metodlarını birləşdirir. Belə bir yanaşma tələbələrə 

mövzunu daha yaxşı başa düşməyə və əldə etdikləri bilikləri 

praktik olaraq tətbiq etməyə imkan verir. Bu cür kompleks 

metodika yalnız biliklərin mənimsənilməsini asanlaşdırmır, həm 

də tələbələrdə yaradıcı yanaşma və tənqidi təfəkkür bacarıqlarını 

inkişaf etdirir. 

Onu da qeyd etmək vacibdir ki, interaktiv təlim insan 

münasibətləri və qarşılıqlı əlaqələri psixologiyasına əsaslanır, 

yəni o, tələbələrin motivasiyasını artırır, onlara fəallıq göstər-

mək, yeni təcrübə əldə etmək imkanı verir, qeyri-standart 

düşünməyi, öz nöqteyi-nəzərini əsaslandırmağı, başqalarının 

fikrini nəzərə almağı və tolerant olmağı öyrədir. Əksər tədqiqat-

ların nəticələrinə görə interaktiv metodların tətbiqinin yeni və 

köhnə materialın optimal mənimsənilməsinə kömək edən ən 

səmərəli təlim üsulu olduğu təsdiqlənib. Tələbələr təlim 

prosesinin subyektlərinə çevrilsəydilər, öyrənə biləcəkləri şeylə-

rə daha asan nüfuz edə, başa düşə və yadda saxlaya bilərlər.

Türkoloji Qurultay XX əsr türk dünyasının elmi-mədəni 

həyatında dönüş nöqtəsi olmuş, türk dillərinin tədqiqi, ortaq elmi 

yanaşmaların formalaşması və dil islahatlarının həyata keçiril-

məsində mühüm rol oynamışdır. Xüsusilə 1926-cı ildə Bakıda 

keçirilmiş I Türkoloji Qurultay təkcə Azərbaycan deyil, bütün 

türk xalqları üçün geniş əhəmiyyət kəsb edən tarixi hadisə kimi 

qiymətləndirilir. Qurultay türkologiyanın elmi əsaslarının 

sistemləşdirilməsi, türk dillərinin müqayisəli-tarixi araşdırıl-

ması, yazı və imla məsələlərinin elmi metodlarla həll edilməsi 

üçün mühüm platforma yaratmışdır. Qurultayın keçirildiyi dövr 

türk xalqlarının maariflənməyə, mədəni yüksəlişə, dil və yazı 

islahatlarına ehtiyac duyduğu bir mərhələ idi. Bu səbəbdən 

Qurultay yalnız dilçilik deyil, mədəni inteqrasiya, təhsil və elmi 

tərəqqi istiqamətində də ümumtürk məfkurəsinin formalaş-

masına şərait yaratmışdır. 

I. Türkoloji Qurultayın tarixi zərurəti: XIX əsrin sonları – 

XX əsrin əvvəlləri türk dillərinin elmi tədqiqi baxımından yeni 

mərhələnin başlanğıcı idi. Avropanın aparıcı orientalşünasları, 

rus türkoloqları və türk ziyalıları türk dillərinin fonetik, leksik 

və qrammatik quruluşunu sistemləşdirən əsərlər yaratmışdılar. 

Lakin bu araşdırmalar arasında vahid elmi yanaşma yoxdur, 

metodoloji müxtəliflik türkologiyanın inkişafını ləngidirdi. Bu 

şəraitdə türk dillərinin ortaq xüsusiyyətlərini müəyyənləşdirən, 

dialektoloji, fonetik, leksik problemlərə vahid yanaşma gətirən 

beynəlxalq elmi toplantıya ehtiyac yaranmışdı. Eyni zamanda 

yeni yazı sisteminə keçid, maarifləndirmənin genişləndirilməsi, 

terminoloji bazanın formalaşması da bu zərurəti gücləndirirdi. 

Beləliklə, Bakı şəhərinin Türkoloji Qurultayın keçirilməsi üçün 

seçilməsi təsadüfi deyildi: Bakı həm türk dünyasının mədəni 

mərkəzlərindən biri idi, həm də yeni elmi ideyaların yayılmasına 

açıq bir mühitə malik idi.  

II. 1926 Bakı Türkoloji Qurultayının məqsədləri və əsas 

istiqamətləri: Qurultayda Azərbaycan, Tür-kiyə, Tatarıstan, 

Başqırdıstan, Türkmənistan, Özbəkistan, Qaza-xıstan və digər 

türk respublikalarından məruzəçilər iştirak etmiş, ümumilikdə 

70-dən çox alim çıxış etmişdir. Qurultayın proq-ramı bir neçə 

əsas istiqaməti əhatə edirdi: 1.Türk dillərinin fonetik və qram-

matik quruluşunun tədqiqi: Müxtəlif türk dilləri arasında oxşar-

lıqlar və fərqlər elmi şəkildə təsnif edilir, fonetik paralellər, səs 

uyğunluqları, dialektlərarası keçidlər müqayisəli üsulla araş-

dırılırdı. Bu baxımdan Qurultay müasir müqayisəli türk dilləri 

elminin əsaslarını qoydu. 2.Yazı və əlifba islahatı: Qurultayda 

əsas müzakirə mövzularından biri latın qrafikasına keçid idi. 

Məruzələrdə latın əlifbasının fonetik dəqiqliyi, öyrənmə asanlığı 

və maarifçilik üçün faydaları qeyd olunurdu. Nəticədə, Qurultay 

türk xalqlarının latın qrafikasına keçid prosesinə elmi əsas verdi. 

3.Türk xalqları üçün ortaq terminologiyanın yaradılması: Elmi 

terminlərin müxtəlif türk respublikalarında fərqli işlənməsi 

ümumi elmi dilin formalaşmasını çətinləşdirirdi. Buna görə 

Qurultay təhsil, dilçilik və ədəbiyyatşünaslıq terminlərinin 

vahidləşdirilməsi istiqamətində mühüm qərarlar qəbul etdi. 

4.Dialektologiyanın systemləşdirilməsi: Qurultayda dialectlərin 

toplanması, tədqiqi, xəritələşdirilməsi ilə bağlı vahid metodoloji 

prinsiplər müəyyənləşdirildi. Bu qərarlar sonrakı onilliklərdə 

türk dialektologiyasının elmi əsaslarla inkişafına təkan verdi.  

III.Qurultayın dilçilik elminə təsiri: 1926-cı il Bakı 

Qurultayı yalnız nəzəri müzakirələrlə kifayətlənməmiş, konkret 

elmi nəticələr vermişdir. Qurultayın təsiri bir neçə istiqamətdə 

özünü göstərir: 1.Türk dillərinin elmi təsnifatının formalaşması: 

Qurultaydan sonra türk dillərinin qruplaşdırılması, oğuz, qıpçaq, 

karluq, sibir və çuvaş qrupları üzrə elmi təsnifat geniş şəkildə 

qəbul edildi. 2.Orfoqrafiya və fonetika sahəsində vəhdət: Türk 

dillərində səs-yazı uyğunlu-ğunun artırılması, fonetik prinsip-

lərin yazı sistemində qorunması ideyası bütün respublikalar 

üçün nümunə oldu. 3.Türkoloji araşdırmaların institusional 

səviyyədə inkişafı: Qurultaydan sonra Bakıda, Kazanda, Daş-

kənddə, Almatıda türkoloji mərkəzlər və elmi laboratoriyalar 

fəaliyyətə başladı. 4.Maarifçilik hərəkatının güclənməsi: Yazı 

islahatı və yeni elmi metodların tətbiqi türk xalqları arasında 

savadlanmanın artmasına şərait yaratdı.  

IV. Müasir dövrdə Türkoloji Qurultay ənənəsi: Bu gün 

Türkoloji Qurultay ideyası müasir türk dünyasının elmi-mədəni 

platformasında yenidən aktuallaşmışdır. Müxtəlif ölkələrdə 

keçirilən türkoloji konfranslar, ortaq Türk Akademiyası və 

TÜRKSOY-un layihələri XX əsrin əvvəllərində qoyulmuş elmi 

ənənəni davam etdirir. Bugünkü türkoloji araşdırmalarda aşağı-

dakı istiqamətlərdə Qurultayın təsiri davam edir: -ortaq türk dili 

ideyasının inkişafı; -latın qrafikasına keçid proseslərinin təkmil-

ləşdirilməsi; -müasir türk dialektologiyasının vahid elmi baza ilə 

aparılması; -terminoloji vahidləşdirmə işlərinin genişləndi-

rilməsi; -ortaq təhsil proqramlarının hazırlanması. Türkoloji Qu-

rultay türk xalqlarının elmi-mədəni birliyinin formalaşmasında 

həlledici rol oynamışdır. Xüsusilə 1926-cı il Bakı Türkoloji 

Qurultayı türk dillərinin tədqiqinə sistemli yanaşmanı təmin 

etmiş, yeni yazı islahatlarının əsasını qoymuş, terminoloji və 

metodoloji vahidliyin formalaşmasına şərait yaratmışdır. Müasir 

türkoloji düşüncədə Qurultayın ideyaları hələ də actuallığını 

qorumaqda və türkologiyanın inkişaf istiqamətlərini müəyyən-

ləşdirməkdədir.

Kommersiya bankları iqtisadi sistemin mərkəzində dayanan 

və maliyyə resurslarının düzgün bölüşdürülməsində əsas rol 

oynayan qurumlardır. Onlar həm fiziki şəxslərə, həm də müəs-

sisələrə müxtəlif maliyyə xidmətləri göstərirlər: kreditlər verir, 

əmanətlər qəbul edir və ödəniş əməliyyatlarını həyata keçirirlər. 

Bu səbəbdən kommersiya bankları ölkədə həm iqtisadi inkişafın, 

həm də maliyyə sabitliyinin təminatçısı kimi çıxış edirlər. 

Kommersiya banklarının əsas məqsədi gəlir əldə etmək olsa da, 

iqtisadi sistemdə likvidliyin qorunması, investisiya resurslarının 

səmərəli istiqamətləndirilməsi, sahibkarlığın dəstəklənməsi 

kimi funksiyaları da yerinə yetirir. 

Bununla yanaşı, bank fəaliyyəti həmişə müəyyən risklərlə 

müşayiət olunur. Müasir dövrdə qlobal maliyyə bazarlarında baş 

verən sürətli dəyişikliklər, iqtisadi qeyri-sabitlik, geosiyasi 

proseslər və texnologiyanın inkişafı bank sektorunda mövcud 

olan riskləri daha mürəkkəb və çoxşaxəli hala gətirmişdir. 

Müasir dövrdə kommersiya bankları yalnız ənənəvi maliyyə 

riskləri ilə deyil, həm də əməliyyat, nüfuz, kibertəhlükəsizlik və 

institusional risklərlə üzləşirlər. Xüsusilə, rəqəmsal bankçılığın 

geniş yayılması bankların əməliyyat imkanlarını genişlən-

dirməklə yanaşı, həm də yeni risk mənbələri yaratmışdır. Buna 

görə də, risk təhlili və qiymətləndirilməsi bankların uzunmüd-

dətli maliyyə sabitliyinin qorunması üçün strateji əhəmiyyət 

kəsb edir. Kredit riski kommersiya bankları üçün əsas risk olaraq 

qalır. Borcalanların maliyyə vəziyyətinin pisləşməsi, iqtisadi 

böhranlar, pandemiyalar və bazar dalğalanmaları kreditlərin 

ödənilməməsi ehtimalını artırır. Bundan əlavə, likvidlik riski 

bankların qısamüddətli öhdəliklərini vaxtında yerinə yetirə 

bilməməsi riskini yaradır ki, bu da bank sektoruna inamın 

azalmasına səbəb ola bilər. 

Faiz dərəcəsi riski faiz dərəcələrindəki baş verən kənarlaş-

malar səbəbindən bankların gəlirliliyinə mənfi təsir göstərən 

əsas amillərdən biridir. Mərkəzi bankın pul siyasətindəki dəyi-

şikliklər, inflyasiya təzyiqi və artan bazar faiz dərəcələri bank-

ların aktivləri və öhdəlikləri arasındakı balanssızlığı daha da 

artırır. Valyuta və bazar riskləri xüsusilə beynəlxalq əməliyyat-

ları olan banklar üçün aktualdır. Valyuta məzənnələrinin 

dəyişməsi və maliyyə alətlərinin qiymətlərindəki dalğalanmalar 

bankların kapital mövqelərinə birbaşa təsir göstərə bilər. 

Apardıgımız tədqiqat göstərir ki, əməliyyat və kiber risklər 

hazırda bank sektorunda ən sürətlə böyüyən risklər arasındadır. 

İnsan səhvləri, texnoloji nasazlıqlar, daxili nəzarətdəki çatış-

mazlıqlar və kiberhücumlar banklardan ötrü əhəmiyyətli maliy-

yə və nüfuz itkilərinə səbəb ola bilər. Buna görə də riskləri 

yalnız maliyyə baxımından deyil, həm də texnoloji və 

institusional baxımdan qiymətləndirmək lazımdır. Risklərin 

müəyyən edilməsi bank fəaliyyətinə mövcud və potensial 

təhdidlərin vaxtında aşkarlanmasına imkan verir. Risklərin 

ölçülməsi və qiymətləndirilməsi mərhələsində statistik model-

lər, maliyyə nisbətləri, stress testləri və ssenari təhlili istifadə 

olunur. Monitorinq və nəzarət mexanizmləri risk səviyyələrin-

dəki dəyişikliklərin davamlı monitorinqini təmin edir, risklərin 

azaldılması mərhələsində isə diversifikasiya, sığorta, hedcinq və 

ehtiyat fondunun yaradılması kimi alətlərdən istifadə olunur. 

Risk altında dəyər (VaR) modeli banklara müəyyən bir ehtimalla 

üzləşə biləcəkləri maksimum itkiləri ölçməyə imkan verir. 

Stress testləri bankların iqtisadi şoklar və bazar dəyişiklikləri 

qarşısında dayanıqlığını qiymətləndirməyə kömək edir. Bundan 

əlavə, ekspert mühakiməsi və daxili audit mexanizmləri keyfiy-

yət risk təhlilində mühüm rol oynayır. Bu gün süni intellekt və 

maşın öyrənmə texnologiyalarının istifadəsi risklərin qiymətlən-

dirilməsində yeni imkanlar açıb. Böyük həcmdə məlumatların 

emalı, müştəri davranışının proqnozlaşdırılması və saxta 

əməliyyatların vaxtında aşkarlanması banklarda risklərin idarə 

edilməsinin effektivliyini əhəmiyyətli dərəcədə artırır. Bu 

texnologiyalar yalnız risklərin nəticələrini deyil, həm də onların 

səbəblərini erkən müəyyən etməyə imkan verir. Son illərdə bank 

sektorunda aktivlərin, kreditlərin və depozit portfellərinin 

artması bank sisteminə inamın artdığını göstərir. Qeyri-prob-

lemli kreditlərin payının azalması və beynəlxalq standartları 

aşan likvidlik nisbəti müsbət risklərin idarə edilməsi nəticələrini 

təsdiqləyir. Yüksək kapital adekvatlığı əmsalları bankların 

gözlənilməz maliyyə itkilərinə qarşı dayanıqlığını artırır. Eyni 

zamanda, faiz dərəcəsi riskləri, iqtisadi qeyri-müəyyənlik və 

xarici amillər bank sektorunda potensial risk mənbələri olaraq 

qalır. Neft qiymətlərindəki dalğalanmalar və regional siyasi 

risklər Azərbaycan bank sektorunun risk mühitinə təsir göstərə 

bilər. Bu baxımdan proaktiv risklərin idarə edilməsi xüsusilə 

vacibdir.  

Ümumiyyətlə, aparıcı kommersiya banklarında beynəlxalq 

standartlara əsaslanan risklərin qiymətləndirilməsi təcrübələri 

onların maliyyə göstəricilərinin yaxşılaşdırılmasına müsbət təsir 

göstərir. Süni intellekt əsaslı kredit skorinqi, stress test 

mexanizmləri və ESG yanaşmaları daha balanslı və dayanıqlı 

risklərin idarə edilməsini təmin edir. Mərkəzi Bankın risk əsaslı 

nəzarət mexanizmləri bank sektorunda şəffaflığın və maliyyə 

intizamının gücləndirilməsində mühüm rol oynayır. 

Hazırda kommersiya bankları əsasən kredit, likvidlik, faiz 

dərəcəsi, valyuta və əməliyyat riskləri ilə üzləşirlər. Kredit riski 

banklar üçün ən çox əhəmiyyət kəsb edən risk olaraq qalır. 

Azərbaycan Mərkəzi Bankının məlumatına görə, 2024-cü il 

üçün bank sektorunda problemli kreditlərin payı 2022-ci il 

göstəricisindən 3,7% aşağıdır. Bu rəqəm bankların kredit 

risklərini daha effektiv idarə etdiyinin bariz nümunəsidir. 

Likvidlik riski nöqteyi-nəzərindən Azərbaycan bank sektoru 

nisbətən sabit vəziyyətdədir. 2024-cü ildə orta bank likvidlik 

nisbəti 170% təşkil edib ki, bu da beynəlxalq minimumdan 

(100%) xeyli yüksəkdir. Bu, bankların qısamüddətli öhdəliklə-

rini vaxtında yerinə yetirmək məqsədilə geniş potensiala malik 

olduğunu göstərir. Kapital adekvatlığı nisbətinin 18,7%-i 

bankların gözlənilməz maliyyə itkilərinə qarşı əhəmiyyətli 

maliyyə buferinə malik olduğunu bir daha göstərir. 

Eyni zamanda, rəqəmsallaşma şəraitində müasir dövrdə 

kiber və əməliyyat riskləri getdikcə daha vacib hala gəlir. 2024-

cü ildə aparılan bir araşdırmaya görə, Azərbaycan banklarının 

təxminən 76%-i son iki ildə ən azı bir dəfə kibertəhlükəsizlik 

hadisəsi ilə qarşılaşıb. Bu, riskləri təhlil edərkən texnoloji 

amillərin nəzərə alınmasının vacibliyini vurğulayır. Ümumilik-

də, statistik göstəricilərin təhlili Azərbaycan kommersiya bank-

larında risklərin idarə edilməsində müsbət tendensiyaları ortaya 

qoyur. Aktivlərin 52,4 milyard manata, kredit portfelinin isə 

25,6 milyard manata çatması bank sektorunun iqtisadiyyatda 

artan rolunu göstərir. Lakin faiz dərəcəsi riskləri, xarici iqtisadi 

amillər və texnoloji təhdidlər bank sektorunda daimi risk 

monitorinqini tələb edir. Buna görə də, risk təhlili və qiymət-

ləndirilməsi müasir bankçılığın davamlı inkişafı üçün əsasdır.  

Fikrimizcə, mövcud risklərin idarə edilməsi problemləri-

kadr çatışmazlığı, texnoloji balanssızlıq və kredit portfelinin 

diversifikasiyasının qeyri-kafi olması bank sektorunun inkişaf 

tempini məhdudlaşdıra bilər. Bu çətinliklərin öhdəsindən 

gəlmək üçün risklərin idarə edilməsini beynəlxalq standartlara 

uyğunlaşdırmaq, rəqəmsal həllərin tətbiqi və peşəkar insan 

resurslarının gücləndirilməsi zəruridir. Buna görə də, kommer-

siya banklarında risklərin təhlili və qiymətləndirilməsi hazırda 

bank sektorunun davamlı inkişafı üçün əsas şərtlərdən biridir. 

Effektiv risklərin idarə edilməsi sistemi təkcə bankların maliyyə 

sabitliyini qorumur, həm də iqtisadi artımı stimullaşdırır, 

maliyyə sisteminə etimadı gücləndirir və ölkənin ümumi iqtisadi 

təhlükəsizliyinin təmin edilməsinə xidmət edir.

Türkoloji Qurultay, türk xalqlarının mədəni tərəqqisi yolun-

da yeni bir mərhələnin qapısını açan, tarixə işıq saçan nadir hadi-

sələrdən biri kimi yaddaşlara həkk olunmuşdur. Bu möhtəşəm 

toplantıda müzakirə olunan hər bir məsələ təkcə dövrün deyil, 

gələcək nəsillərin də taleyinə təsir edəcək qərarların qəbuluna 

səbəb olmuş, latın qrafikalı yeni əlifbaya keçidin elmi-metodik 

əsasları incəliklə işlənib hazırlanmışdır. 

1926-cı ilin fevral ayının son günlərindən martın ilk 

günlərinə qədər Bakı elə bil böyük bir elmi bayrama çevrilmişdi. 

Şəhər dünyanın dörd bir yanından – Türküstan çöllərindən, 

Anadolu torpaqlarından, Krım sahillərindən, Orta Asiyadan və 

hətta Avropanın elm mərkəzlərindən gəlmiş alimləri qucaqla-

yırdı. Bu torpağın qışdan yaza dönən nəfəsində Birinci Türkoloji 

Qurultayın ruhu dolaşırdı. Sanki şəhərin küçələri, daş binaları, 

hətta Xəzərin sükutlu suları belə bu möhtəşəm toplantının 

həyəcanını dinləyirdi. 

Qurultaya qatılan alimlərin hər biri öz elminin yükünü, öz 

xalqının nəfəsini özü ilə gətirmişdi. Onlar filologiyanın incə 

qatlarını, türk dillərinin tarixini, şifahi xalq ədəbiyyatının gizli 

xəzinələrini, folklorun yaddaş qatlarını, etnoqrafiyanın min 

illərdən süzülüb gələn çalarlarını müzakirə edirdilər. Dünyanın 

https://orcid.org/0009-0002-4935-0645
mailto:fa.mammadova@adpu.edu.az

müxtəlif məkanlarından gəlmiş bu alimlər bir masa arxasında 

oturanda, əslində, bütöv bir türk dünyasının zənginliyi yan-yana 

gəlirdi. Hər söz, hər fikir sanki müxtəlif coğrafiyalara səpə-

lənmiş türk xalqlarının arasından keçib gələn bir körpü idi. 

Bəkir Çobanzadə türk dillərinin ruhunu dinləməyi bacaran 

nadir alimlərdən biri idi. Onun dilə baxışı yalnız elmi təhlillərlə 

məhdudlaşmırdı; o, dili bir xalqın nəfəsi, tarix boyu yaşayıb 

gələn yaddaşı, zamanlar dəyişsə də öz mahiyyətini itirməyən 

mənəvi varlığı kimi dərk edirdi. Bu dərin duyum Çobanzadənin 

türk ləhcələri haqqında söylədiklərini sadəcə elmi faktlar 

toplusu olmadan çıxarır, onları böyük bir millətin tarixi 

yaddaşına çevrilmiş həqiqətlər kimi səsləndirirdi. O, geniş 

coğrafiyalara səpələnmiş türk boylarının danışıq dillərində bir-

birinə bənzər səslər eşidirdi. Bəzən bir ləhcədə səslənən bir 

kəlmə min kilometrlərlə uzaqda yaşayan başqa bir türk 

topluluğunun dilində eyni ahənglə özünü göstərirdi. Çobanzadə 

üçün bu, təsadüfi deyildi; bu, min illər boyunca qırılmayan bir 

bağın, bir mənbədən süzülüb gələn bir dil çayının müxtəlif 

qolları idi. Türk dilləri arasında dolaşan bu oxşarlıqlar onun 

təbirincə yalnız fonetik yaxınlıq deyil, tarixi yaddaşın dilə 

hopmuş izləri idi. Onun fikir dünyasında türkcənin müxtəlif 

qolları bir ağacın budaqları kimi genişlənir, lakin kökü eyni 

torpaqda qalmış kimi təsvir olunurdu. Bu təsvir, əslində, türk 

xalqlarının mədəni və mənəvi birliyinə yönəlmiş bir çağırış idi 

— dillərimizin birliyi bizim varlığımızın da birliyidir. 

Birinci Türkoloji Qurultayda onun səsləndirdiyi məruzə həm 

elmi gücü, həm də ideya dərinliyi ilə seçilirdi. Qurultayın 

gündəliyində türk dillərinin təsnifi, ləhcələrin öyrənilməsi, ortaq 

əlifbaya keçidin zərurəti kimi məsələlər mühüm yer tuturdu, 

amma Çobanzadənin çıxışı bu müzakirələrin ruhunu formalaş-

dıran əsas dayaq nöqtəsinə çevrilmişdi. O, ləhcələri yalnız təsnif 

etmir, həm də bu ləhcələrin birləşdiyi böyük mənzərəni 

göstərirdi. 

Latın qrafikalı yeni əlifbaya keçid ideyasının elmi 

əsaslandırılmasında onun rolu da bununla bağlı idi. Çobanzadə 

bilirdi ki, dil birliyi yalnız keçmişin mirası deyil, həm də 

gələcəyin yol xəritəsidir. Onun ideyaları bu gün də öz 

aktuallığını qoruyur. Türk dilləri arasında qurulan körpülər, 

ortaq tədqiqatlar, birgə mədəni layihələr Çobanzadənin vaxtilə 

səsləndirdiyi fikirlərin davamı kimi görünür. O, yalnız bir 

dövrün alimi deyildi; o, türklərin dil yaddaşına işıq salan, dil 

birliyinin elmi və mənəvi əsaslarını yaradan bir fikir adamı idi. 

Onun irsi bu gün də türkoloji araşdırmaların mərkəzində dayanır 

və türklərin dil sevgisini yeni nəsillərə ötürən sönməz bir çıraq 

kimi yanır. 

Beləcə, Birinci Türkoloji Qurultay təkcə elmi müzakirələrin 

məkanı olmadı. Bu qurultay türk dünyasının qəlbindən süzülüb 

gələn mədəni bağların bərpa olunduğu, dillərin bir-birinə 

qovuşduğu, xalqların yaddaşının bir araya toplandığı bir mənəvi 

zirvəyə çevrildi.

Hər bir millət istiqlala yetmək müqəddəratını həll etmək, öz 

idarəetmə formasını müəyyən etmək üçün müəyyən mübarizə 

yolu keçir. Bu günün müstəqil Azərbaycanı da bu yolda istiqlal 

mücadiləsi aparmış və uğrunda qurbanlar vermişdir. Tarixin 

səhifələrində də bu məlumatlar əks olunur. Lakin ədəbiyyatın 

tarixi hadisələrə münasibəti  fərqli istiqamətdə, yəni hər oxucuya 

empatiya qura biləcək təsiri etdiyindən, retrospektiv yanaşması 

bütün dövrlərdə aktual və əlverişlidir. Azərbaycan suverenlik 

yolunu izləmək üçün 90-cı illər ədəbi mühitinə nəzər salmaq 

yetərlidir. Yaranan ədəbi mətnlər tarixi yaddaşı, dövrün həqiqət-

lərini əks etdirən maraqlı örnəklərlə zəngindir. Doğrudur, milli 

mücadilədən söz açarkən təkcə 90-cı illərdə yaranan ədəbi 

nümunələr deyil, 80-ci illərdə yazıya alınmış bədii mətnlərdə 

xüsusi əhəmiyyət daşıyır. Lakin sovet imperiyasının siyasi-

ideoloji yasaqları ədəbiyyatı tarixi canlandırma missiyasına 

mane olurdu.  

Hər bir cəmiyyət öz varlığını, mövcudluğunu qoruyub 

saxlaması üçün  hüququ nizam qədər mədəni yaddaş da əhəmiy-

yətlidir. Mədəni yaddaş isə ədəbiyyatın  özüdür. Ona yasaqlar 

gətiriləndə qurulu nizam belə nə zamansa dağılmağa məhkum-

dur. Çünki ədəbiyyat xalqın mübarizəsini, iradəsini müxtəlif 

yollarla, simvollarla, mətnaltı fikirlərlə, ümumiyyətlə, estetik bir 

mailto:vafa.huseynzada@asoiu.edu.az


Elm və Təhsil Tədqiqatları Xüsusi Buraxılış, Respublika Elmi Konfransı / 25 dekabr 2025 / 43-45 
Research in Science and Education Special Edition, Republican Scientific Conference / 25 december 2025 / 43-45 

https://doi.org/10.36719/2789-6919/RK/2025 

44 

dillə sonrakı nəsillərə ötürəbilmə gücünə sahibdir. Söz sənəti 

bəzən bədii əsərlərlə, kitablarla deyil, həm də musiqi ilə nəsildən 

nəslə, yaddaşdan yaddaşa ötürəbilmə kimi fövqəltəbii gücə 

malikdir. Məsələn, tarixçilər bu gün araşdırmalarında amazon-

kalardan, mövcud olduqları dövr, yaşam tərzləri barədə məlumat 

verir, onlar haqqında müəyyən fikirlər ortaya qoyurlar. Lakin 

mili yaddaşın sözlə, musiqi ilə günümüzə ötürdüyü məlumatlar 

tarixi faktlar qədər əhəmiyyətlidir. XX əsr Azərbaycan 

ədəbiyyatının görkəmli ədibi Yusif Vəzir Çəmənzəminlinin 

“Qızlar bulağı” əsərində amazonkalar haqqında verdiyi məlumat 

qədər “Sarı gəlin” xalq mahnısı da maraqlıdır. Amazonkalara 

işarə olaraq “Saçın ucun hörməzlər... Ay nənən ölsün sarı gəlin” 

ifadəsi maraqlı informasiya daşıyıcısı kimi əhəmiyyətlidir. Belə 

ki tarixdən məlumdur ki, amazonkalar saçlarının ucunu toplayıb 

dəbilqənin təpəsindən  çıxararaq sərbəst buraxar, sarı paltar 

geyinərdilər. Və yaxud, “Lalələr” xalq mahnısında Azərbaycan 

xalq cumhuriyyətinin yaranması ərəfəsində Azərbaycana kö-

məyə, dəstəyə gələn Qafqaz İslam ordusunun şəninə ordu əsgər 

və zabitlərinin başlarındkı qırmızı fəs papağa eyhamla lalələr 

deyə söylənilən  mahnı da bu qəbildəndir.  

Ədəbiyyatın tarix boyu suverenlik, azadlıq, ədalət, mənəvi 

dəyərlər kimi anlayışlara münasibəti xüsusilə əhəmiyyətlidir. 

Ədəbiyyat həmişə xalqın səsinin, istək və arzularının, ümidlə-

rinin tərcümanı olmuşdur. Yazılan hər bir əsərdə istiqlal arzusu, 

vətən sevgisi mili iradə, ədalətin bərqərar olmasına inam diqqəti 

cəlb edir. Çünki bu fərdlərin deyil, xalqın, cəmiyyətin istəyi, 

tələbidir. Ədəbiyyat ictimai, hüquqi şüurun dövlətlə millət 

arasındakı inteqrasiyasına ən güclü vasitədir. Millətin öz müqəd-

dəratını, gələcəyini təyin etmə haqqı müasir ədəbiyyatın başlıca 

mövzularındandır. Bu da millət, dövlət bütünləşməsində ən 

güclü vasitədir.  Bəxtiyar Vahabzadənin yaradıcılığında  istiqlal 

duyğuları, azadlıq şeirləri, xalqın tarixi, “bu tarixi yaşadan 

“Gülüstan“, “İstiqlal”, ”Şəhidlər” xüsusi diqqət çəkir. Bu 

poemalarında problemlərin köklü həllini milli birlikdə, mücadi-

lədə arayır. Mənsub olduğu xalqın həyat, yaşam qayəsini qan 

yaddaşına, kökə, ilkinliyə yönəltmək, onu oyatmaq, mübarizəyə 

qoşmaq Bəxtiyar Vahabzadə yaradıcılığının başlıca missiya-

sıdır. O, əsərlərində unutdurulmuş, korşalmış yaddaşın, mövcud 

kommunist ideoloji sisteminə kor-koranə inamın faciəsi ağrı ilə 

təqdim edir. Yazılan hər bir əsər xalqın tarixini özündə ehtiva 

edir, bir çox mətləbləri qoruyur. Yazılan tarix kitabları, bədii 

əsərlər, xüsusən də tarixi mövzulu əsərlər bunu deməyə imkan 

verir. Bunun təzahürünü əsasən 90-cı illərdən günümüzədək 

yazılan bədii mətnlərdə görürük. Hadisələrə baxış çox zaman 

hadisələrə milli ruh rakursundan yanaşılır. Dövrün xarakteris-

tikasını vermək üçün paralellər, müqayisələr aparmaq qaçınıl-

mazdır.

Müstəqillik dövrü Azərbaycan nəsri sovet ideoloji çərçivə-

sindən azad olunmuş, milli-mənəvi dəyərlərə qayıdış meyilləri 

ilə səciyyələnən bir mərhələdir. Bu mərhələdə şəxs adları, o 

cümlədən, ata adları yeni semantik və üslubi çalarlar qazan-

mışdır. Müasir nəsr əsərlərində ata adlarının az işlənməsinə 

baxmayaraq, şəxsiyyətin cəmiyyətdə tutduğu ictimai mövqe 

baxımından ad və soyadlar kimi onlar da vacibdir. Ata adları 

(patronimlər) fərdin mənsubiyyətini, nəsil bağlılığını və sosial 

münasibətlərini ifadə edən mühüm dil vahidləri kimi çıxış edir.  

Əsas ad kateqoriyalarının müəyyən bir qrupunu təşkil edən 

ata adlarından istifadənin türk xalqlarında qədim tarixi vardır. 

Bədii ədəbiyyat nümunələrində ata adlarının işlənməsinə qədim 

abidələrimizdən olan “Kitabi-Dədə Qorqud” dastanında, Orxon-

Yenisey abidələrində rast gəlirik. Lakin müasir dövrdən fərqli 

olaraq, “Kitabi-Dədə Qorqud” dastanında ata adları şəxs adların-

dan əvvəldə işlənib. Məsələn: Qanlı Qoca oğlu Qanturalı, Duxa 

Qoca oğlu Dəli Domrul, Qazılıq Qoca oğlu Yeynək və s. Dastan 

və folklor nümunələrində ata adları qəhrəmanın nəsil və tayfa 

mənsubiyyətini göstərir. 

M.Çobanov ata adlarının yaranma səbəbini belə izah edir: 

“Tarixən ünsiyyət zamanı bir kollektivdəki həmadlıları-adaşları 

və ya eyni adamları bir-birindən fərqləndirmək üçün onlara ata-

larının adları ilə müraciət etməyə ehtiyac duyulur”. A.Paşayev 

isə bu fikirlə razılaşmayaraq bildirir ki, “qədim türklərdə ad 

azlığı ola bilməzdi. Çünki şəxs öz adını özü qazanırdı. Ata 

adlarının yaranmasının əsas səbəbi eyni adların çoxluğu olma-

mışdır. A.Qurbanov ata adlarının üç qrupunu müəyyənləşdirir: 

rəsmi ata adları, ləqəbi ata adları, ana adının ata adı əvəzinə 

işlənməsi. “Əsl adlara nisbətən ata adları sabitdir. Əsl ad 

uydurma olduqda, ad sahibi onu rəsmi şəkildə dəyişdirə bildiyi 

halda, bu cür ata adlarını dəyişmək qeyri-mümkündür”.  

Azərbaycan ədəbiyyatında ata adlarının bədii mətnlərdə 

işlənməsi tarixi və ideoloji mərhələlərə uyğun olaraq müxtəlif 

xüsusiyyətlər kəsb etmişdir. Müasir nəsrdə ata adları hər obraz 

üçün deyil, əsasən sosial statusu, nəsil mənsubiyyəti və ya 

psixoloji portreti ön plana çıxarılan personajlarda işlədilir. Bu 

selektivlik ata adlarının mətn daxilində funksional yükünü 

artırır. Ata adları bəzi hallarda obrazın ailə münasibətlərini, ata–

övlad əlaqələrini və nəsil davamlılığını simvolizə edir. Ata adına 

müraciət forması obrazın cəmiyyətdəki mövqeyini və digər 

personajlarla münasibətini müəyyənləşdirir. Ata adları bədii 

mətndə obrazın sosial statusunu göstərir, rəsmi münasibətləri 

ifadə edir, milli-mədəni kolorit yaradır, nəsil və ailə bağlarını 

vurğulayır. Sovet dövrü Azərbaycan nəsrində ata adları əsasən 

ideoloji və rəsmi üslubun təsiri altında formalaşmışdır. Bu 

dövrdə rus patronim modelləri geniş yayılmışdır. Müstəqillik 

dövründə isə bu tendensiya zəifləyir, milli adlandırma sistemi 

bədii mətndə aparıcı mövqeyə yüksəlir. Bədii ədəbiyyatda ata 

adlarından üslubi məqsədlər üçün çox istifadə olunmur. 

Yazıçılar onlardan hər hansı bir obraz haqqında ətraflı məlumat 

vermək və əsərin real, inandırıcı olması baxımından müəyyən 

üslubi məqsədlər üçün istifadə edirlər. Satirik əsərlərdə isə 

bəzən komik çalar yaratmaq üçün uydurma ata adlarından 

istifadə olunur.  

Müstəqillik illərinə aid bədii nəsr əsərlərində verilən nümu-

nələrə nəzər salaq: E.Elatlının “Xəstə ruhlar” əsərində: “Belə-

belə söhbətlərdən sonra Xanverdi anasından əsl həqiqəti öyrənir 

və dövlət idarəsinə müraciət edib pasportunda “Xanverdi 

Şadətdin oğlu” sözlərini dəyişdirərək “Xanverdi Babayar oğlu” 

yazdırır”. “-Bəy, özün yaxşı bilirsən ki, Bağatın hazırda ən 

cəsarətli, şücaətli igidi Qədiralı oğlu Seyiddir”. Hər iki 

nümunədə obraz haqqında dəqiq məlumat vermək və obrazı 

tanıtmaq məqsədilə ata adından istifadə olunmuşdur. E.Elatlının 

“Pəncərədə görünən kölgə” romanında da ata adına rast gəlirik: 

“Birdən nəzərləri başqa qəbirlərdən bir az aralı, qəribsəmiş bir 

baş daşının üzərindəki yazıya sataşdı: “Ruhiyyə Ziyadxanqızı. 

1915-1991”. Bu nümunədə verilən ad və ata adı passiv antropo-

nimdir.  

B.Bağırlının “Zəhərlənmiş tale” povestində Gülü oğlu 

Nağdəli. “Qonşu məhəllədəki Gülü oğlu Nağdəlinin (kənddə 

onu belə, bu adla çağırırdılar) “mübarək” vücudu o günkü təkin 

boyaboy gəlib durdu gözlərinin önündə”. Nümunədə verilən ana 

adı ata adı əvəzinə işlənmişdir. Yenə həmin əsərdə: “İgidliyə 

görə yenicə təltif olunmuş sıravi Mətləb Yaqub oğlu Mirzəm-

mədov Xəzərin qumlu sahilində adam balası kimi şad-şalayin 

gəzişir, ciyər dolusu təmiz hava udur, təzəcə tanış olduğu xəstə 

hərbiçilərlə arada nərd çırpırdı”. İ.Hüseynovun “İsahəq, 

Musahəq” romanında Rəşid Ələkbər oğlu Fətullayev, Nailə 

Seyid Əli qızı, A.Məsudun “Dahi” hekayəsində şair Aslanoğlu  

ata adlarına nümunədir. E.Mehrəliyevin “Doxsanıncı illər” 

romanında Qəmzə Abbas qızı. Əsərin hər yerində obrazın adı ata 

ilə birlikdə işlənib. Müəllif bu obrazı real həyatdan götürmüşdür 

(Alıyeva Qəmzə Abbas qızı Laçın rayonunun Şeylanlı kəndində 

yaşamışdır). 

Beləliklə, müstəqillik dövrü Azərbaycan nəsrində ata adla-

rının işlənməsi milli onomastik sistemin bərpası, obrazların 

fərdiləşməsi və bədii üslubun zənginləşdirilməsi baxımından 

mühüm əhəmiyyət kəsb edir. Onlardan nəsr əsərlərində üslubi 

və semantik zərurət yarandıqda istifadə olunur. Rəsmi və sosial 

məsafəni göstərmək, obrazın ailə köklərini vurğulamaq,  psixo-

loji və simvolik məna yaratmaq məqsədilə işlədilir. Dialoq və 

gündəlik ünsiyyətdə isə ata adları çox vaxt ixtisar olunur və ya 

ümumiyyətlə verilməyir. Bu hal müasir insan modelinin 

fərdiləşməsi və adlandırmada sadələşmə meyli ilə bağlıdır.

Toponimika dilçiliyin mühüm sahələrindən biri olub coğrafi 

adların mənşəyini, quruluşunu və semantik xüsusiyyətlərini 

öyrənir. Yer adları xalqın tarixi keçmişini, etnik tərkibini, sosial-

iqtisadi vəziyyətini və mədəni dünyagörüşünü əks etdirən mü-

hüm dil vahidləridir. Bu baxımdan, tarixi mənbələrdə, eləcə də 

rəsmi sənədlərdə qeydə alınmış toponimlərin araşdırılması 

böyük elmi əhəmiyyət kəsb edir. Osmanlı dövrünə aid olan 

“Tiflis əyalətinin müfəssəl dəftəri” regionun inzibati bölgüsü, 

əhali strukturu və vergi sistemi ilə yanaşı, zəngin toponimik 

materialı ilə də diqqəti cəlb edir. Bu mənbədə qeydə alınmış 

toponimlər bölgənin tarixi-coğrafi mənzərəsini, etnik 

xüsusiyyətlərini və dil qatlarını əks etdirən qiymətli faktlardır. 

Dəftərdə kənd, qəsəbə, mahal, çay, dağ və digər coğrafi 

obyektlərin adları sistemli şəkildə qeyd edilmişdir. Bu 

toponimlərin leksik-semantik təhlili həmin adların hansı leksik 

vahidlərdən yarandığını, hansı anlayışları ifadə etdiyini və 

onların məna yükünü müəyyənləşdirməyə imkan verir. Məhz bu 

baxımdan müfəssəl dəftərdəki toponimlər yalnız ad kimi deyil, 

həm də tarixi və mədəni infomasiya daşıyıcısı kimi çıxış edir. 

“Tiflis əyalətinin müfəssəl dəftəri”ndə şəxs adları, soyad və 

ləqəblər əsasında formalaşmış toponimlər geniş yer tutur. Bu tip 

adlar, əsasən, yaşayış məntəqəsinin sahibi, qurucusu və ya hər 

hansı bir nüfuzlu şəxslə bağlı olur. Belə toponimlər leksik ba-

xımdan xüsusi adlardan ibarət olub, semantik cəhətdən konkret 

şəxsə bağlılıq mənası daşıya bilir. Dəftərdə Qarahəmzə, Cama-

labad, İslambəyli, Həmzə, Heydərli, Abdulla Altunçular, Sal-

manbəy kimi antroponimlərdən əmələ gələn toponimlərə rast 

gəlirik. 

Müfəssəl dəftərdə etnik qrupların və tayfaların adları 

əsasında yaranmış toponimlərə də rast gəlinir. Bu cür adlar 

müəyyən ərazidə məskunlaşmış etnik qrupun adını əks etdirir və 

bölgənin etnik tərkibi haqqında mühüm məlumat verir. Etnoto-

ponimlər leksik-semantik baxımdan kollektiv mənaya malik 

olub tarixi məskunlaşma proseslərinin izlərini qoruyub saxlayır. 

Dəftərdə adı çəkilən “Çıraqlı” etnotoponiminə nəzər salaq. 

Səfəvi dövründə  Çıraqlı tayfasının bir qismi Gurvan ərazisinə 

köçürülmüşdür. XIX əsrdə onların bir hissəsinin Cavad qəza-

sında yaşadığına dair məlumat da var. Dağıstanda Çirak adlı çay 

və kənd adına, Cənubi Azərbaycanda Çıraxlı kəndinə, İrəvan 

quberniyasında Çıraxlı adlı iki kənd və bir kənd xarabalığına rast 

gəlinməsi bu etnotoponimin yayılma arealının genişliyindən 

məlumat verir. Bununla yanaşı, müfəssəl dəftərdə Kürdlü, 

Hacıtürk, Ərəbəli, Xocatürk, Qaraçılar kimi tayfa mənsubiyyəti 

ilə bağlı adlara rast gəlinir. 

Tiflis əyalətinin coğrafi mövqeyi və təbii şəraiti topo-

nimlərin formalaşmasında mühüm rol oynamışdır. Dağ, təpə, 

düzənlik, meşə və digər relyef xüsusiyyətləri əks etdirən 

toponimlər bu qrupun əsasını təşkil edir. Bu toponimlər leksik 

baxımdan coğrafi terminlərdən yaranmış, semantik cəhətdən  isə 

obyektin xarakterik xüsusiyyətlərini ifadə etmişdir. Ərazinin 

coğrafi adlarının tədqiq edilməsi həmin ərazidə yaşayan xalqın 

dünyagörüşünü, məişətini, onların mədəniyyətini əks etdirdiyi 

kimi, bölgənin relyefi və coğrafi şəraiti ilə bağlı da məlumat verə 

bilər.  Bu baxımdan müfəssəl dəftərdə müxtəlif bitki adlarına da 

rast gəlinir. Aşağı Almalıq, Çinar, Qozluq, Zoğallıq, Armudlu 

kimi adlar buna misal ola bilər.  

“Tiflis əyalətinin müfəssəl dəftəri”ndə qeydə alınmış topo-

nimlərin leksik-semantik təhlili Tiflis əyalətinin tarixi inkişaf  

mərhələlərini, etnik tərkibini və sosial quruluşunu müəyyənləş-

dirməyə imkan verir. Verilən yer adları vasitəsilə həmin böl-

gənin keçmiş demoqrafik vəziyyəti, məskunlaşma istiqamətləri, 

onların mədəni əlaqələri haqqında dəyərli məlumatlar əldə 

etmək mümkündür. Bu dəftərdə qorunub saxlanılan yer adları, 

əlbəttə ki, bu baxımdan tarixi irsin mühüm daşıyıcıları sayılır.  

Dəftərdə qeyd olunan toponimlərin leksik semantik təhlili 

göstərir ki, onlar zəngin məna və quruluş xüsusiyyətlərinə ma-

likdir. Buradakı toponimlər antroponim, etnotoponim, oykonim, 

hidronim, zootoponim, oronim, fitotoponim, relyef və sosial-

mədəni məzmunlu qruplara bölünür və regionun tarixi-etnik 

mənzərəsini özündə əks etdirir. Dəftərdə yer alan bu adların 

leksik-semantik xüsusiyyətlərinin öyrənilməsi mühüm elmi 

əhəmiyyətə malikdir.  Bu istiqamətdə aparılan tədqiqatlar tarixi 

yaddaşın qorunmasına və milli-mədəni irsin öyrənilməsinə 

mühüm töhfə verir.

Elmi tədqiqat fəaliyyətinin təkmilləşdirilməsi hər bir ölkənin 

intellektual inkişaf strategiyasında əsas istiqamətlərdən biridir. 

XXI əsrdə elmi araşdırmalar sürətlə dəyişən informasiya mühiti 

ilə qarşı-qarşıyadır. Bu dəyişikliklər ənənəvi metodların yanında 

innovativ metodoloji yanaşmaların formalaşmasını zəruri edir. 

Yeni metodlar həm tədqiqatın dərinliyini artırır, həm də nəti-

cələrin etibarlılığını yüksəldir. Elmi tədqiqat prosesində meto-

doloji innovasiyalar dedikdə yeni texnologiyaların tətbiqi, anali-

tik alətlərin genişlənməsi, multidissiplinar yanaşmalar, rəqəmsal 

platformalar və süni intellekt əsaslı modellər nəzərdə tutulur 

(Hüseynov, 2020). 

Metodologiya yalnız araşdırma üsullarının cəmi deyil, həm 

də tədqiqatın fəlsəfi əsasları, məntiqi ardıcıllığı və analitik 

çərçivələr sistemidir. Müasir metodologiya çevik, inteqrativ və 

adaptiv xüsusiyyətlərlə seçilir. Ənənəvi metodologiyada əsasən 

kəmiyyət və keyfiyyət metodları ayrı-ayrılıqda tətbiq edilirdisə, 

innovativ metodologiya bu iki yanaşmanın sintezini mümkün 

edir. Rəqəmsallaşma tədqiqat prosesini köklü şəkildə dəyişdirir. 

Elmi jurnallara çıxış, plagiat yoxlama sistemləri, verilənlər ana-

litikası və elektron laboratoriyalar metodoloji innovasiyaların 

əsas sütunlarıdır (Nəsirov, 2021). 

Süni intellekt elmi məlumatların emalında inqilabi yeniliklər 

yaradır. Mətn analitikası, avtomatik kodlaşdırma, statistik proq-

nozlaşdırma və modelləşdirmə SI-nin elmdə əlavə dəyər yarat-

dığı əsas sahələrdir. Transdisiplinar yanaşmanın üstünlükləri 

odur ki, tədqiqat problemi real həyat kontekstində araşdırılır və 

daha praktik nəticələr əldə edilir. Azərbaycan elmi mühitində 

son illər sürətlə gedən modernizasiya prosesi elmi tədqiqat 

metodologiyasının yenilənməsini zəruri etmişdir. Bu kontekstdə 

metodoloji innovasiyalar təkcə yeni tədqiqat metodlarının 

tətbiqi deyil, həm də elmi idarəetmənin rəqəmsallaşması, in-

formasiya infrastrukturunun inkişafı, tədqiqatçı bacarıqlarının 

təkmilləşdirilməsi və qlobal elmi mühitlə inteqrasiya kimi 

çoxşaxəli istiqamətləri əhatə edir.  

Azərbaycan hökuməti son illərdə elm və təhsilin inkişafına 

dair bir sıra strateji sənədlər qəbul edib. “Elm haqqında” Qanun, 

“Azərbaycan 2030: sosial-iqtisadi inkişaf strategiyası”, rəqəm-

sal transformasiya proqramları elmi tədqiqat prosesində metodo-

loji innovasiyaların tətbiqinə institusional dəstək yaratmışdır. 

Bu sənədlərdə önə çıxan istiqamətlər: Elmi müəssisələrin 

rəqəmsallaşdırılması; Tədqiqatçıların rəqəmsal savadlılığının 

yüksəldilməsi; Açıq verilənlərin elmdə istifadəsi; Universitet–

sənaye əməkdaşlığının genişləndirilməsi; Elmi nəticələrin 

praktiki tətbiq mexanizmlərinin gücləndirilməsi. Bu siyasət 

çərçivəsi ölkədə metodoloji yeniliklərin inkişafına təkan vermiş 

və yeni tədqiqat standartlarının formalaşmasına şərait yarat-

mışdır. 

Azərbaycanda Universitetlər elmi tədqiqatların əsas mərkəz-

lərindən biridir. Tədris prosesində rəqəmsal metodların tətbiqi 

ilə yanaşı, tədqiqat metodologiyasında da köklü yeniliklər 

müşahidə olunur. Universitetlərdə tələbə və magistrantlar üçün 

tədqiqatın mərhələlər üzrə aparılması metodoloji innovasiya 

kimi genişlənir. Azərbaycanın müxtəlif elmi-tədqiqat mərkəzlə-

rində müasir eksperimental və analitik metodlar tətbiq olunur. 

Azərbaycanda da açıq elm genişlənməyə başlayıb. Bu sahə-

də irəliləyişlər metodoloji innovasiyaların mühüm hissəsidir. 

Açıq girişli elmi jurnalların artması, onlayn konfranslar və veb-

seminarlar, “Open Data” layihələri, universitetlərin institusional 

arxivləri. Açıq elmi tədqiqatlarda şəffaflığı təmin edir, məlumat 

mübadiləsini gücləndirir və metodoloji keyfiyyəti artırır (Qası-

mov, 2021). Azərbaycan tədqiqatçıları son illərdə sistemli 

ədəbiyyat icmalları, bibliometrik analizlər və altmetrik göstəri-

cilərdən geniş istifadə edirlər.  

Metodoloji innovasiyaların problemləri olaraq əsas çətinlik-

lər: Kadrların rəqəmsal bacarıqlarının məhdudluğu, resurs çatış-

mazlığı, açıq elmin tətbiqində hüquqi çətinliklər, innovativ 

metodların standartlaşdırılmaması. Perspektiv inkişaf istiqamət-

ləri olaraq: universitetlərdə metodologiya mərkəzlərinin yaradıl-

ması, tədqiqatçıların rəqəmsal bacarıqlarının təkmilləşdirilməsi, 

açıq elm üzrə milli strategiyanın hazırlanması, multidissiplinar 

tədqiqat qruplarının genişləndirilməsi, süni intellekt dəstəkli 

tədqiqat modelinin institusionallaşdırılması.  

Elmi tədqiqat prosesində metodoloji innovasiyalar XXI əsrin 

ən mühüm elmi inkişaf istiqamətlərindən biridir. Rəqəmsal 

texnologiyalar, süni intellekt, Big Data, açıq elm və multidis-

siplinar yanaşmalar tədqiqatların keyfiyyətini, səmərəliliyini və 

nəticələrin elmi dəyərini artırır. Azərbaycan elmi mühiti də bu 

yeniliklərə adaptasiya olmaqda davam edir. Gələcəkdə 

metodoloji innovasiyaların daha geniş tətbiqi ölkənin elmi 

potensialının güclənməsinə mühüm töhfə verəcəkdir. 

Elmi tədqiqat prosesində istifadə olunan mənbələrin 

mahiyyəti, mənşəyi və etibarlılığı araşdırmanın elmi dəyərini 

müəyyən edən əsas meyarlardandır. Xüsusilə humanitar və 

ictimai elmlər sahəsində ədəbi və tarixi qaynaqların rolu 

əvəzsizdir. Ədəbiyyat bədii düşüncənin, tarixi mənbələr isə 

dövrün siyasi, sosial və mədəni reallıqlarının daşıyıcısı kimi 

elmi araşdırmalar üçün zəruri faktoloji baza yaradır. 

Məqalədə ədəbi və tarixi mənbələrin elmi araşdırmalarda 

istifadəsinin metodoloji əsasları, üstünlükləri, məhdudiyyətləri, 

interpretasiya prinsipləri və mənbəşünaslıq baxımından 

qiymətləndirilməsi geniş şəkildə təhlil edilir. Məqsədim bu tip 

mənbələrin tədqiqat prosesində düzgün seçilməsi, təhlil 

olunması və elmi nəticələrin formalaşdırılmasında tətbiq olunma 

xüsusiyyətlərini ortaya qoymaqdır. Ədəbi qaynaqlar bədii 

düşüncənin məhsulu olan, lakin eyni zamanda müəyyən dövrün 

ictimai mühitini, sosial davranış modellərini və tarixi proses-

lərini əks etdirən mənbələrdir. Bura romanlar, poemalar, povest-

lər, dastanlar, memuarlar, bədii esselər, dramaturji mətnlər, xalq 

ədəbiyyatı nümunələri kimi geniş janrlar daxildir. 

Ədəbi mənbələr tədqiqatçıya aşağıdakı imkanları yaradır: -

dövrün mənzərəsini bədii təfəkkür prizmasından dəyərləndir-

mək; -sosial-psixoloji reallığı öyrənmək; -mədəni kodlar və 

milli identitet barədə məlumat əldə etmək; -dil, üslub və poetik 

xüsusiyyətləri izləmək. Tarixi mənbələr faktların, hadisələrin və 

dövrlərin faktoloji əsasını təmin edən yazılı və qeyri-yazılı 

sənədlərdən ibarətdir. Tarixçilər üçün mənbələr birinci və ikinci 

dərəcəli olmaqla iki əsas kateqoriyaya bölünür: Birinci dərəcəli 

qaynaqlar: arxiv sənədləri, fərmanlar, protokollar, salnamələr, 

məktublar, gündəliklər, müqavilələr; İkinci dərəcəli qaynaqlar: 

araşdırmalar, monoqrafiyalar, təhlillər, tarixi şərhlər. Tarixi 

mənbələr obyektiv faktları, siyasi prosesləri və dövlətçilik 

ənənələrini öyrənmək üçün əsas platformadır (Məmmədov, 

2017). Tədqiqat prosesində ədəbi mənbələrdən istifadə 

aşağıdakı kimidir. 1.Bədii mətnlərin elmi şərh imkanları. Bədii 

əsərlər təkcə estetik dəyər daşımır, həm də dövrün dil 

xüsusiyyətlərini, mədəni reallığını, ictimai münasibətlərini elmi 

yöndən təhlil etməyə imkan verir. Ədəbi təhlil metodları − 

strukturalizm, hermenevtika, semiotika − araşdırmanın meto-

doloji çərçivəsini formalaşdırır (Hüseynov, 2019). 2.Ədəbiy-

yatın sosial-tarixi konteksti. Ədəbi mənbələr sosial tarix üçün 

mühüm faktları təqdim edir. Bədii əsərlər siyasi repressiyaların, 

müharibələrin, ictimai konfliktlərin və gündəlik həyatın bədii 

təsvirlərini özündə əks etdirdiyinə görə tədqiqatçı üçün əlavə 

informasiya mənbəyidir. 3.Dil və üslub xüsusiyyətlərinin 

tədqiqi. Ədəbi mətnlər dilçilik və filoloji araşdırmalar üçün 

geniş material təqdim edir. Yazıçı üslubunun, söz ehtiyatının, 

metaforik sistemin təhlili ədəbi düşüncənin tədqiqinə mühüm 

töhfələr verir. Tarixi qaynaqların tədqiqatda tətbiqi aşağıdakı 

kimidir: 1.Tarixi sənədlərin elmi dəyəri. Tarixi sənədlər 

hadisənin baş verdiyi dövrdə yazıldığı üçün obyektivliyə daha 

yaxın hesab olunur. Araşdırmacı sənədin mənşəyini, müəllifini, 

məqsədini və dövrün siyasi şərtlərini nəzərə almalıdır (Əliyev, 

2018). 2.Arxiv materialları ilə işləmə prinsipləri. Arxivlər 

tədqiqatın əsas baza mənbəyidir. Buraya: dövlət arxivləri, şəxsi 

fondu olan arxivlər, kilsə və vəqf arxivləri, beynəlxalq arxivlər 

daxildir. Arxiv sənədlərinin kodlaşdırılması, təsnifatı və icmal 

təhlili metodoloji baxımdan xüsusi yanaşma tələb edir. 

3.Salnamə və xronikalardan istifadə. Salnamələr dövrün 

hadisələrini xronoloji ardıcıllıqla əks etdirdiyindən siyasi tarix, 

dövlət idarəetməsi və cəmiyyət strukturları haqqında əsas 

məlumat mənbəyi olur. 

Tədqiqatçının mənbə seçimi elmi araşdırmanın keyfiyyətini 

müəyyənləşdirir. Ədəbi və tarixi mənbələrin qarşılaşdırılması 

araşdırmanın dərinliyini artırır. Məsələn, tarixi hadisənin bədii 

təsviri ilə arxiv sənədinin faktoloji bazasını müqayisə etmək 

elmi nəticələrin obyektivliyini gücləndirir. Ədəbi və tarixi 

qaynaqların üstünlükləri və məhdudiyyətləri vardır. 

Ədəbi və tarixi mənbələr humanitar və ictimai elmlərdə 

aparılan tədqiqatların fundamental əsasını təşkil edir. Onların 

düzgün seçilməsi, kritiк təhlili və metodoloji işlənməsi elmi 

nəticələrin obyektivliyini və elmi dəyərini artırır. Ədəbi 

qaynaqlar tədqiqatçıya dövrün mədəni-psixoloji mənzərəsini, 

tarixi mənbələr isə faktoloji reallığı təqdim edir. Hər iki mənbə 

qrupundan balanslı şəkildə istifadə olunması tədqiqatın elmi 

əhatəsini genişləndirir və dərinləşdirir. 

XXI əsrin əvvəllərindən bəri sürətlə inkişaf edən rəqəmsal 

texnologiyalar fərdlərin gündəlik həyatından akademik tədqiqat-

lara, dizayndan incəsənətə qədər bir çox sahəyə dərin təsir gös-

tərmişdir. Dördüncü Sənaye İnqilabının faydalarından biri olan 

süni intellekt texnologiyaları həyatı bir çox cəhətdən asanlaşdır-

maqla yanaşı, yaradıcı proseslərin təbiətini də formalaşdırmış-

dır. Süni intellekt dizayn sahəsində yalnız bir vasitə kimi deyil, 

həm də fərdlə əməkdaşlıq edən bir tərəfdaş kimi görülmüşdür. 

Bu gün süni intellektin fəaliyyəti istifadəçilərin dizayn proseslə-

rini müəyyən sorğular vasitəsilə istiqamətləndirməsi şəklində 

baş verir. Məsələn, süni intellektin bir dizaynerin “Van Qoq 

üslubunda qış rəsmini hazırlayın” kimi texniki əmri nəticəsində 

vizual bir şey yaratması mümkündür. Bu cür əmrlər nəticəsində 

dizaynın üslubu, rəngi və kompozisiyası kimi elementlər süni 

intellektin alqoritmik fonuna əsasən istehsal olunur. Beləliklə, 

yaradıcı proses sürət qazanır. 

Dizayn sahəsində süni intellekt inkişaf etdikcə yaradıcılıq, 

səmərəlilik, sürət, əlçatanlıq, orijinallıq, mülkiyyət və müəllif 

hüquqları kimi məsələlər yenidən müzakirə edildi və bu 

müzakirələr özləri ilə bir çox suallar gətirdi. İnsan-maşın 

əməkdaşlığı ilə yaradılan əsərlərin orijinal və yaradıcı olub-

olmaması, bu vasitələrin təmin etdiyi sürət və asanlığın üstün-

lükləri və çatışmazlıqları, istehsal olunan dizaynların mülkiyyət 

və müəllif hüquqlarının qeyri-müəyyənliyi kimi suallar bu 

müzakirələrin əsas diqqət mərkəzini təşkil etmişdir. Bu suallar 

kontekstində süni intellektin ən vacib təsirlərindən biri yara-

dıcılıq anlayışını yenidən formalaşdırmasıdır. Dizayn ümumiy-

yətlə insan yaradıcılığının əksi kimi qəbul edilmişdir, lakin bu 

gün bu konsepsiya yalnız fərdi zehni proseslərin məhsulu kimi 

deyil, həm də insan-maşın əməkdaşlığına əsaslanan hibrid 

struktur çərçivəsində qəbul edilir. Ənənəvi anlayışda yaradıcılıq 

fərdi bacarıq və təcrübələrdən qaynaqlanan bir fenomen kimi 

müəyyən edilir, lakin süni intellektlə bu, kollektiv ölçüyə 

gətirilmişdir. Süni intellekt alətləri geniş alqoritmik modellər 

sayəsində böyük məlumat dəstlərini skan etməklə əvvəlki 

dizaynlardan fərqli olan unikal məhsullar yaratmaq potensialına 

malikdir. Bodenə görə, bu, yaradıcılıq anlayışının daha geniş 

perspektivdən qiymətləndirilməsinə və “maşın yaradıcılığı” 

anlayışının nəzərdən keçirilməsinin başlanğıcına səbəb olmuş-

dur. Digər tərəfdən, süni intellekt dizayn proseslərini sürətlən-

dirdiyi, dizaynerlərin həm vaxtına, həm də səmərəliliyinə qənaət 

etdiyi məlumdur. Məhsuldar alətlər və çatbotlar sayəsində 

saatlarla və ya günlərlə çəkə biləcək bir illüstrasiya və ya 

manipulyasiya dəqiqələr ərzində tamamlana bilər. Mülkiyyət və 

müəllif hüquqları süni intellekt alətləri ilə bağlı digər vacib 

məsələdir. Süni intellekt modeli tərəfindən istehsal edilən əsərin 

kimin sahibi olması məsələsi hüquqi və etik baxımdan ən 

mübahisəli məsələlərdən biridir. 

Süni intellekt, məlumatlardan öyrənə və müvafiq olaraq 

seçim və proqnozlar verə bilən ağıllı sistemlərin dizaynını 

vurğulayan kompüter elminin bir alt sahəsidir. Şan və Liu süni 

intellektini insan zəkasını təqlid etmək və genişləndirmək üçün 

nəzəriyyələrin, texnologiyaların və tətbiq sistemlərinin araşdırıl-

ması və inkişaf etdirilməsi prosesi kimi təyin edirlər. Bu 

kontekstdə Mijvil və Şukur maşınların insanlar və ya heyvanlar 

tərəfindən nümayiş etdirilən məntiqi qarşılıqlı təsirləri öyrən-

diyini və təkrarladığını bildirirlər. Müəlliflər qeyd edirlər ki, 

öyrənmə, problem həll etmə və oxşar beyin strukturları kimi 

beyin xüsusiyyətlərini simulyasiya edən proqramlar maşında 

proqramlaşdırılır. Beləliklə, maşın davranışı öyrəndikdən sonra 

qarşılaşdığı hər hansı bir problemi həll etmək üçün oxşar şəkildə 

hərəkət edir. Lakin süni intellekt tərəfindən yaradılan məzmu-

nun mürəkkəblik səviyyəsi və keyfiyyəti seçilmiş alqoritm-

lərdən və tətbiq olunan faktiki ssenarilərdən asılı olaraq çox 

dəyişə bilər. Buna görə də süni intellekt tərəfindən yaradılan 

məlumatların effektiv təhlili və tətbiqi yalnız məqsədə uyğun 

ssenariləri müəyyən etməklə mümkündür. Digər tərəfdən, süni 

intellekt bir neçə alt sahəyə malikdir. Maşın öyrənməsi və dərin 

öyrənmə bunlardan yalnız ikisidir. Karabay və Çavaş maşın 

öyrənməsini süni intellekt alt sahəsi, dərin öyrənməni isə maşın 

öyrənməsinin alt sahəsi kimi təyin edirlər. Süni intellekt süni 

neyron şəbəkələri, kompüter görmə, koqnitiv hesablama və təbii 

dil emalı kimi qollara malik olsa da, maşın öyrənməsi və dərin 

öyrənmə ən təsirli və geniş istifadə olunan alt komponentlərdir. 

Maşın öyrənməsi müəyyən məlumatlardan nəticə çıxarmaqla 

proqnozlar verməyə imkan verir. Məsələn, maşın öyrənməsi 

dizayn prosesində rəng palitrası seçməkdə və ya populyar rəng 

kombinasiyalarını müəyyən etməkdə çətinlik çəkdikdə istifadə 

olunur. Maşın öyrənmə modeli çox sayda dizaynı təhlil edərək 

tez-tez istifadə olunan rəng palitralarını öyrənir və tövsiyə edir. 

Buna görə də, dərin öyrənmə modeli bir çox rəng kombina-

siyalarını da öyrənir, tövsiyə edir və yaradıcı töhfələr verir. Son 

illərdə süni intellekt texnologiyalarının sürətli inkişafı bir çox 

sahənin dəyişikliyə və transformasiyaya məruz qalmasına yol 

açmışdır. Lakin dizayn və incəsənət sahəsi bu yeni texnologiya 

ilə sıx qarşılıqlı əlaqədə olan bir sahə kimi seçilir. Bu baxımdan, 

dizayn sahəsində çalışan tədqiqatçılar “Süni intellekt dizayn 

materialı kimi” anlayışını araşdırmağa başlayıblar və süni intel-

lektlə necə əlaqə qurmaq barədə müzakirələr aparıblar. Həqiqə-

tən də, ədəbiyyatda süni intellekt və dizayn arasındakı əlaqə ilə 

bağlı bir çox tədqiqatların aparıldığı görünür. Süni intellektlə 

dəstəklənən tətbiqlər və alqoritmlər dizaynerlər tərəfindən 

getdikcə daha çox qəbul edilir və onların işlərini dəstəkləyərək 

adi təcrübələrindən birinə çevrilir. Bu texnologiyanın geniş 

yayılması süni intellektin insan biliklərinə əsaslanan maraqlı və 

innovativ məzmunu səmərəli şəkildə istehsal etmək qabiliyyə-

tinə əsaslanır. Dizaynda süni intellekt memarlıq və şəhərsalma, 

qrafik dizayn, oyun dizaynı, moda dizaynı və 2D və 3D 

modelləşdirmə sənəti daxil olmaqla müxtəlif sektorlarda istifadə 

olunur. Süni intellekt texnologiyaları iki kateqoriyaya bölünə 

bilər: Generativ Süni intellekt (GenAI) texnologiyaları və vizual 

dizayn sahəsində müxtəlif funksiyaları yerinə yetirən köməkçi 

Süni intellekt texnologiyaları. GenAI yeni və orijinal məzmun 

(mətn, vizual, səs və s.) yarada bilən modelləri əhatə edir. 

Mətndən vizuallar yaradan DALL-E, Midjourney və Stable 

Diffusion  kimi alətlər GenAI çərçivəsində nəzərdən keçirilə 

bilər. Bu cür alətlər dizaynerlər üçün yeni dizaynlar və məzmun 

yarada bilər. İkinci kateqoriya köməkçi Süni intellekt texnolo-

giyalarıdır. Köməkçi Süni intellekt alətləri istifadəçilərin qərar 

qəbuletmə proseslərini dəstəkləməklə tapşırıqları asanlaşdıran 

sistemlərdir. Bu cür alətlər dizayneri yaradıcı prosesdə dəstək-

ləyir, məzmun istehsalını və planlaşdırmasını asanlaşdırır və 

avtomatlaşdırır. Canva, Freepik və FigmaAI kimi alətlər bu 

məqsədə xidmət edən alətlərə nümunə kimi göstərilə bilər. 

Müəlliflər qeyd edirlər ki, bu çoxmodal qabiliyyət sayəsində 

generativ süni intellekt alətləri tək model yanaşmalarının 

məhdudiyyətlərini aradan qaldıran tapşırıqları yerinə yetirə 

bilər.Bu kontekstdə, bu gün “StabilDiffuziya”, “Grok”, “DALL-

E”, “Midjourney” və “Imagen 3” kimi generativ süni intellekt 

alətlərinin vizual məlumatları emal etdiyi və çoxmodal 

imkanları sayəsində istifadəçilərə xidmət etdiyi görülür.  

Süni intellekt alətləri təkcə yaradıcı prosesləri dəstəklə-

məyib, həm də bu sahələrdə çalışan tədqiqatçılar üçün yeni iş 

dinamikası yaradıb. Bu kontekstdə süni intellekt texnologiyala-

rının təsirlərini və məhdudiyyətlərini düzgün başa düşmək 

gələcəyin yaradıcı dünyasının qurulmasında əsas element kimi 

ön plana çıxır. Bundan əlavə, süni intellekt insan yaradıcılığını 

necə dəyişdirə bilər, onun potensial məhdudiyyətləri və etik 

ölçülərin necə həll ediləcəyi gələcək tədqiqatları müəyyən edən 

əsas suallar arasında olacaqdır. Nəhayət, süni intellektin 

öyrənmə potensialının dərinləşməsi və insan yaradıcılığı ilə 

daha inteqrasiya olunmuş işləmə qabiliyyəti gələcəkdə bu 

texnologiyanın yaradıcı proseslərdə rolunu əhəmiyyətli dərə-

cədə gücləndirəcəkdir.

Müasir təhsil sistemində motivasiya təlim prosesinin əsas 

hissəsidir. Təlimdə motivasiyanın artırılmasına yönəlmiş dərslər 

– “motivasiya verici dərslər” – təhsilalanın şəxsiyyətinin inkişa-

fında mühüm rol oynayır. Müəllimlərin innovativ metodlara 

əsaslanan motivasiya strategiyalarından istifadə etməsi həm 

dərsin keyfiyyətini artırır, həm də təlim prosesində bərabərhü-

quqlu və aktiv mühit yaradır. Motivasiya – insan davranışını 

hərəkətə gətirən daxili stimul və xarici amillərin məcmusudur. 

Təhsildə motivasiya öyrənmə prosesinin başlanması, davam 

etdirilməsi və səmərəli nəticə əldə olunması üçün zəruri psixolo-

ji mexanizmdir. Deci və Ryanın Özünü-İdarəetmə Nəzəriyyə-

sinə görə, motivasiyanın iki növü vardır: -Daxili motivasiya – 

öyrənməyə maraq və zövq üçün yönəlmiş motivasiya; -Xarici 

motivasiya – qiymət, mükafat və ya sosial təsdiq kimi xarici 

faktorlarla bağlı motivasiya. Araşdırmalar göstərir ki, daxili 

motivasiya daha uzunmüddətli və effektiv öyrənməyə səbəb 

olur.  

Tələbə motivasiyası dövrümüzün ən mürəkkəb pedaqoji 

məsələlərindən biridir. Tələbə öyrənməsində motivasiya proses-

ləri idarə oluna bilər və idarə olunmalıdır: daxili motivasiyaların 

inkişafı üçün şərait yaradıla bilər və yaradılmalıdır, tələbələr isə 

stimullaşdırıla bilər. Media, internet və sosial media kimi 

mənbələr tərəfindən təqdim edilən çoxlu sayda məlumatla 

tələbələri öyrənməyə, sistemli işləməyə, yeni məlumatlar axtar-

mağa və onlardan öyrənmə və həyatda səmərəli istifadə etməyə 

motivasiya etmək çox çətindir. Tələbələr necə motivasiya 

olunmalıdır ki, öyrənmələri istənilən nəticələr versin və təkcə 

özlərinə deyil, həm də cəmiyyətə fayda versin? Bu, psixoloqlar, 

müəllimlər və cəmiyyət üçün bir sualdır. Zaman obyektiv olaraq 

müəllimin təhsil prosesindəki rolunun və yerinin dəyişməsini 

tələb edir. Tələbə fəal iştirakçı, müəllim isə öyrənmədə və 

inkişafda tərəfdaş olmalıdır. Təhsil prosesi hər bir tələbənin 

inkişafının psixoloji və pedaqoji dizaynına, motivasiya yarat-

mağa və öyrənmə prosesində iştirakçılar arasında subyekt-

subyekt münasibətlərinə əsaslanmalıdır. 

Motivasiya, insan davranışını və fəaliyyətini müəyyən edən 

psixoloji cəhətdən müxtəlif amillərin toplusudur. Başqa sözlə, 

insan fəaliyyətini oyadan və ya gücləndirən bir hərəkətverici 

qüvvə kimi çıxış edir. Müasir psixoloji konsepsiyalara görə, 

motivasiya müəyyən bir iyerarxiyaya malik olan və insanın 

istiqamətini ifadə edən sabit motivlər toplusu kimi başa düşülür. 

Motivasiyalar ümumiyyətlə insanın ehtiyacları ilə əlaqəli olan 

və onları bu ehtiyacları ödəməyə yönəlmiş müəyyən fəaliyyət-

lərlə məşğul olmağa sövq edən daxili qüvvələr hesab olunur. 

Akademik motivasiya, öyrənmə və akademik fəaliyyətə daxil 

olan spesifik motivasiya növü kimi müəyyən edilir. Akademik 

motivasiya, digər növlər kimi, sistemlidir. O, istiqamət, sabitlik 

və dinamizm ilə xarakterizə olunur. 

Motivasiyalara ideallar, maraqlar, inanclar, sosial münasi-

bətlər və dəyərlər daxil ola bilər. Lakin bütün bu amillərin 

arxasında insan ehtiyacları bütün müxtəlifliyi ilə (əsas, bioloji 

ehtiyaclardan ali, sosial ehtiyaclara qədər) hələ də mövcuddur. 

Motivasiya, bizi hərəkətə keçməyə və məqsədlərimizə çatmağa 

sövq edən impulsdur. 

Motivasiya öyrənməmizdə əsas rol oynayır. Tədqiqatlara 

görə, motivasiya riyaziyyat üzrə göstəricilərimizə IQ-dan daha 

çox təsir göstərir. Xüsusilə, tədqiqatçılar IQ-nun tələbələrin 

riyaziyyat üzrə göstəriciləri ilə güclü şəkildə əlaqəli olduğunu, 

lakin yalnız rəqabətli öyrənmənin ilkin mərhələlərində olduğunu 

müəyyən etdilər. Yüksək motivasiya və tələbə bacarıqları ali 

riyazi bacarıqların uğurlu inkişafını müəyyən edən ən vacib 

amillər idi. Yaxşı akademik göstəricilərə malik tələbələr daxili 

motivasiyaya malik idilər və izahat, sintez və əvvəlki biliklərlə 

əlaqə qurmaq kimi bacarıqlardan istifadə edə bilirdilər. Onlar 

əzbərləməkdən çəkinirdilər və daxili motivasiyası olmayanlara 

nisbətən riyaziyyat öyrənməsində daha böyük irəliləyiş nümayiş 

etdirirdilər. Əksinə, tələbələrin IQ-su riyaziyyatdakı nailiyyət-

ləri ilə əlaqəli deyildi. Şagirdlərin öyrənmə motivasiyasını qoru-

maq nə üçün vacibdir? -Motivasiya tapşırıqları yerinə yetirmək-

də səy və əzmkarlığı artırır; -Motivasiyamız bizə təşəbbüs 

göstərmək üçün yaşıl işıq verir; -Motivasiya idrak qabiliyyətlə-

rini yaxşılaşdırır; -Nəhayət, motivasiya ümumi məhsuldarlığı 

artırır. 

Daxili motivasiyalar ən məhsuldardır, çünki onlar tələbələr 

üçün vacib və mənalı olan marağa əsaslanır. Daxili motiva-

siyalara insanı məqsəd və bu məqsədlərə çatmaq üçün vacib bir 

vasitə kimi oxumağa sövq edənlər daxildir. Maraq biliyin 

özündə və onu əldə etmə prosesində ifadə edilə bilər. Daxili 

motivasiyalara maraq, tələbənin mədəni və peşəkar səviyyələ-

rini artırmaq istəyi və yeni məlumata ehtiyac da daxil ola bilər. 

Bu tip motivasiyalarla əlaqəli öyrənmə vəziyyətləri daxili müna-

qişələrdən azaddır. Ümumiyyətlə, daxili motivasiya tələb olunan 

səviyyədə peşəyə yiyələnməyə və praktik bacarıq və qabiliy-

yətlərə yiyələnməyə çalışan güclü tələbələr üçün xarakterikdir. 

Xarici motivasiyalara cəza və ya mükafat, təhdid və tələblər, 

həmyaşıd təzyiqi, gələcək faydaların gözlənilməsi, müəllim 

qiymətləndirməsi, çətinliklərdən qaçmaq istəyi və s. kimi sti-

mullar daxildir. Bütün bunlar həqiqətən öyrənmənin birbaşa 

məqsədindən kənardır. Məqsədin özü, yəni öyrənmənin özü, bu 

cür vəziyyətlərdə və motivlərdə laqeyd və ya hətta ikrah doğuran 

ola bilər. Öyrənmə tez-tez tələbəyə məcbur edilir və əsas 

məqsədə gedən yolda aradan qaldırılmalı olan bir maneə kimi 

xidmət edir. Əsasən münaqişə olan bu vəziyyət əks qüvvələrin 

olması ilə xarakterizə olunur. Buna görə də, bu, əhəmiyyətli 

zehni stresslə əlaqələndirilir, tələbədən müəyyən miqdarda 

daxili səy tələb edir və bəzən özü ilə mübarizə ilə müşayiət 

olunur. 

 Motivasiya verici dərslərin nəticələri və faydaları: -Təlim 

nəticələrinin yüksəlməsi: Motivasiya verici dərslərdə tələbələr 

daha çox iştirak etdiyindən biliklər daha dayanıqlı olur. -Tənqidi 

və yaradıcı düşüncənin inkişafı: İnteraktiv metodlar tənqidi 

təfəkkürü, məntiqi düşünməyi və yaradıcı problem həllini 

gücləndirir. -Sosial bacarıqların formalaşması: Qrup işləri və 

müzakirələr əməkdaşlıq, ünsiyyət və liderlik bacarıqlarının 

inkişafına şərait yaradır. -Psixoloji rifah və özünə inamın 

artması: Tələbə özünü dəyərli hiss etdikdə motivasiya və 

öyrənmə keyfiyyəti yüksəlir. 

Motivasiya verici dərslər müasir təhsil prosesində həm 

pedaqoji, həm psixoloji, həm də sosial cəhətdən böyük əhəmiy-

yət daşıyır. Belə dərslər tələbənin şəxsiyyətinə yönəlmiş, aktiv, 

innovativ və mənalı təlim mühiti yaradır. Müəllimin aktiv rolu, 

interaktiv metodların tətbiqi, müsbət atmosferin qurulması və 

davamlı geribildirim motivasiyanın yüksəlməsinə və təhsil 

nəticələrinin yaxşılaşmasına səbəb olur.

Nitq insanın sosial mahiyyətini, düşüncə qabiliyyətini və 

mənəvi inkişaf səviyyəsini əks etdirən mühüm ünsiyyət 

vasitəsidir. Uşaqlarda nitqin düzgün və məqsədyönlü şəkildə 

formalaşması onların idrak, emosional və şəxsiyyət inkişafı ilə 

birbaşa əlaqəlidir. İbtidai sinif dövrü nitq inkişafının təməl 

mərhələsi hesab olunur. Bu dövrdə uşaqlar öz fikirlərini sözlə 

ifadə etməyi, dinlədiklərini anlamağı və qarşılıqlı ünsiyyət 

qurmağı öyrənirlər. Buna görə də nitq inkişafı üzrə işin psixoloji 

və didaktik əsaslarını düzgün müəyyənləşdirmək təlim-tərbiyə 

prosesinin keyfiyyətinə birbaşa təsir göstərir. Psixoloji baxım-

dan nitq inkişafı uşağın idrak fəaliyyətinin əsas komponent-

lərindən biridir. Uşağın qavrama, yaddaş, diqqət və təfəkkür 

prosesləri nitqlə sıx əlaqədardır.  

L.S.Viqotski özünün ՙՙDüşüncə və nitq՚՚ əsərində göstərir ki, 

nitq və düşüncə bir-birindən ayrılmazdır, onlar qarşılıqlı təsir və 

inkişaf prosesində formalaşır. Viqotskinin fikrincə, uşağın 

təfəkkürünün formalaşması onun nitq təcrübəsi ilə zənginləşir; 

yəni uşaq əvvəlcə əşyalar və hadisələrlə əməli şəkildə tanış olur, 

sonra isə bu təcrübəni nitq vasitəsilə mənimsəyir. Beləliklə, nitq 

mailto:gunashcfrova@gmail.com

yalnız ünsiyyət vasitəsi deyil, həm də təfəkkürün maddiləşmiş 

formasıdır. 

Viqotski eyni zamanda qeyd edir ki, uşağın sosial mühiti, 

müəllimin və valideynin nitq nümunəsi, emosional vəziyyəti 

nitqin inkişafına birbaşa təsir göstərir. O, “yaxın inkişaf zonası-

nın՚՚ (ZİZ) konsepsiyasını irəli sürərək göstərir ki, uşağın 

potensial bacarıqları sosial qarşılıqlı əlaqə və yönləndirilmiş 

təlim vasitəsilə daha yüksək səviyyəyə çatdırıla bilər. Bu baxım-

dan ibtidai sinif müəllimi uşağın nitqini inkişaf etdirmək üçün 

onu fəal düşünməyə, sual verməyə, fikrini əsaslandırmağa və 

yaradıcılıqla ifadə etməyə təşviq etməlidir.  

Didaktik əsaslara görə, nitq inkişafı təlim prosesinin bütün 

mərhələlərinə inteqrasiya olunmalıdır. Müəllim dərslərdə 

şagirdlərin həm şifahi, həm də yazılı nitq bacarıqlarını inkişaf 

etdirmək üçün onu fəal düşünməyə, sual verməyə, fikrini əsas-

landırmağa və yaradıcılıqla ifadə etməyə təşviq etməlidir. 

Didaktik əsaslara görə, nitq inkişafı təlim prosesinin bütün 

mərhələlərinə inteqrasiya olunmalıdır.  

Müəllim dərslərdə şagirdlərin həm şifahi, həm də yazılı nitq 

bacarıqlarını inkişaf etdirmək üçün məqsədyönlü tapşırıqlardan 

istifadə etməlidir. Oxu, danışıq, dinləmə və yazı fəaliyyəti 

arasında əlaqə yaradılmalıdır. Hekayə tərtibi, mətnin bərpası, 

müzakirə, rollu oyunlar, yaradıcı yazılar və nitq məşğələləri bu 

istiqamətdə mühüm metodiki vəsaitlərdir. 

Nitq inkişafı işində əsas məqsəd uşaqlarda səlis, məntiqi 

ardıcıl, emosional baxımdan ifadəli danışıq bacarığı formalaş-

dırmaqdır. Bu məqsədlə təlim prosesində uşağın fərdi xüsusiy-

yətləri, maraqları və yaş səviyyəsi nəzərə alınmalıdır. Hər bir 

şagirdin nitq səviyyəsi fərqli olduğundan müəllim fərdiləşdiril-

miş yanaşmadan istifadə etməlidir. Nəticə etibarilə, nitq inkişafı 

üzrə işin psixoloji qanunauyğunluqlara və didaktik prinsiplərə 

əsaslandıqda, uşaqda həm idrak, həm də sosial bacarıqlar 

harmonik şəkildə formalaşır. Viqotskinin göstərdiyi kimi, nitq 

təfəkkürün formalaşmasının vasitəsidir və düzgün qurulmuş 

təlim prosesi bu inkişafın əsasını təşkil edir. Beləliklə, ibtidai 

sinif mərhələsində aparılan məqsədyönlü nitq inkişafı işi 

gələcəkdə uşağın şəxsiyyət kimi formalaşmasına və müstəqil 

düşünmə qabiliyyətinin artmasına zəmin yaradır.

В Китае и Азербайджане действует обязательное бес-

платное начальное образование, причём дети начинают 

обучение в школе с шести лет. В Китае действует шести-

летняя система, ориентированная на развитие основных 

компетенций и делающая акцент на интеграции физи-

ческого, умственного, интеллектуального, эстетического и 

трудового воспитания; в Азербайджане действует четырёх-

летняя система, которая укрепляет базовые навыки 

грамотности и счёта, используя мероприятие «Задарби» для 

развития грамотности чтения. Обе страны ценят равнопра-

вие в образовании. 

Система начального образования Китая представляет 

собой обязательное шестилетнее образование, при котором 

дети поступают в школу в возрасте шести лет без вступи-

тельных экзаменов. Она ориентирована на развитие 

основных компетенций и выстраивает «базовую + интегри-

рованную» учебную программу, основанную на учебном 

плане. Базовые курсы, такие как китайский язык и матема-

тика, укрепляют академическую базу, а междисципли-

нарные проекты, такие как «Традиционная культура 

приходит в кампус», связывают знания с практикой. Оценка 

знаний основана на диверсифицированной модели «акаде-

мические знания + компетенции», способствует диффе-

ренцированному выполнению домашних заданий для сни-

жения академической нагрузки и обеспечивает право на 

образование для детей с ограниченными возможностями 

здоровья и других групп через специальные школы и 

инклюзивное образование, демонстрируя тем самым 

равенство в образовании. 

Начальное образование в Азербайджане состоит из 

четырёх лет, знаменующих начало 11-летнего бесплатного 

обязательного образования. Возраст поступления в школу – 

шесть лет. Основное внимание в образовании уделяется 

развитию базовых навыков грамотности и счёта, при этом 

на занятиях особое внимание уделяется кратким объяс-

нениям и отработке ключевых понятий. Для повышения 

уровня грамотности чтения реализуется проект «Задарби», 

включающий создание уголков для чтения на территории 

кампуса, специализированную подготовку учителей и 

организацию занятий по чтению для создания атмосферы 

чтения. Образование предоставляется преимущественно в 

бесплатных государственных школах, а также в частных и 

международных школах, что обеспечивает баланс между 

доступностью и разнообразием. 

Различия в начальном образовании между двумя 

странами обусловлены образовательными традициями и 

потребностями развития. Китаю необходимо адаптиро-

ваться к своей цели – развитию инновационных талантов, 

содействовать интеграции нравственного, интеллектуаль-

ного, физического, эстетического и трудового воспитания, 

устранять дисциплинарные барьеры и развивать практи-

ческие и инновационные способности учащихся посред-

ством трудового воспитания, научно-технических кружков 

и т. д., чтобы укрепить основу и сделать акцент на долго-

срочном развитии. 

В Азербайджане же основное внимание уделяется 

развитию фундаментальных навыков, обеспечивая проч-

ную основу для чтения, письма и арифметики посредством 

стандартизированного обучения. Проект «Задарби» решает 

проблемы, связанные с дефицитом чтения, посредством 

систематических мер, таких как выделение ресурсов и 

повышение квалификации учителей, а его разнообразная 

структура образования также учитывает образовательные 

потребности разных семей. 

Несмотря на различия в подходах, Китай и Азербайджан 

разделяют основополагающую приверженность принципу 

равенства в образовании. Китай содействует выделению 

высококачественных ресурсов неблагополучным районам, 

в то время как Азербайджан гарантирует право на образова-

ние детям мигрантов и других уязвимых групп. Эта общая 

приверженность принципу равенства и акцент на элемен-

тарную грамотность формируют общую основу начального 

образования в обеих странах.

Dilimizdə olan feillər məna baxımından əhatəli, cümləni 

tamamlayan, nitqimizin əsasını təşkil edən əsas nitq hissəsidir. 

Məktəblərdə feilin tədrisi I sinifdən başlanır. Onlara feil sözü 

termin olaraq yox, hərəkət bildirən söz kimi praktik șəkildə 

öyrədilir. Feil haqqında biliklərin verilməsi rabitəli nitqin 

inkişafı üçün müsbət təsir göstərir. Feil həm leksik, həm də 

qrammatik cəhətdən digər nitq hissələrindən fərqlənir. Dilimiz 

milli xüsusiyyətlərini feillər vasitəsilə qoruyub saxlamışdır. 

İbtidai siniflərdə şagirdlərə feillərlə bağlı bu anlayışların 

verilməsi daha məqsədəuyğundur: hərəkət bildirən söz olması, 

sualı, quruluşca növü, zamanları, təsdiq və inkarda olması, şəxsə 

görə dəyişməsi, məsdər və s. 

Savad təlimi dövrünün ilk mərhələsində şagirdlər şəkillərə 

baxaraq orada olan təsvirin adını, nə etdiyini deyirlər. Məsələn, 

müəllim lövhədə yazı yazır, şagirdlər dərs oxuyur, ana yemək 

bişirir və s. Șəkilli kartoçkalar vasitəsilə həyata keçirilən bu 

çalışmalar şagirdlərə feilləri öyrətməklə bərabər, nitqlərini də 

zənginləşdirir. Bundan başqa, feilin tədrisi zamanı diqqət çəkən 

məsələlərdən biri də məsdər haqqında da məlumatın 

verilməsidir. Məsdərin tədrisində müxtəlif didaktik çalışmalar-

dan, kartoçkalardan, şəkillərdən istifadə etmək olar. Burada əsas 

məqsəd məsdəri tanıtmaq, cümlədəki vəzifəsini izah etmək və 

şagirdlərə onu düzgün şəkildə istifadə etməyi öyrətməkdir. 

Aşağıda məsdərin tədrisində istifadə olunan didaktik çalışmalar 

verilmişdir: 1.Müşahidə və təyinetmə tapşırıqları – bu çalışmalar 

şagirdlərdə məsdəri mətndən ayırd etmə bacarığını inkişaf 

etdirir. Nümunə: verilmiş cümlələrdə məsdəri tapın və altından 

xətt çəkin: Aydan bu gün dərsə getmək istəmirdi.  Nənə nəvəsinə 

corab toxumağı öyrədir. Müəllim lövhədə yazı yazmaq üçün 

təbaşirdən istifadə etdi. Leyla anasından ona nağıl danıșmağını 

istədi. 2.Yaradıcı yazı və cümlə qurma tapşırıqları – bu 

çalışmalar məsdərin praktik istifadəsini inkişaf etdirir. Məsələn: 

a) -maq2 şəkilçisi ilə bitən 3 məsdər yazın; b) aşağıdakı məsdər-

lərlə cümlə qurun: getmək, baxmaq, tutmaq və s.; c) verilən 

mövzu üzrə 3 cümlə yazın, hər cümlədə məsdər işlədin. 

3.Uyğunluq tapşırıqları və testlər –  məktəb səviyyəsində 

qiymətləndirmə məqsədilə istifadə olunur. Məsələn: tərkibində 

məsdər olan cümləni seçin: a) Təbiətə baxmaq gözəldir. b) O 

gəlir. c) Dərs deyilir. d) Müəllim şagirdinə diqqətlə qulaq asırdı. 

e) Dediklərimi o eșitmədi. Cavab: A. 4.Əyləncəli və interaktiv 

tapşırıqlar – bu növdə olan çalışmalar dərsi daha maraqlı edir, 

əməkdaşlıq mühiti yaradır. Nümunələr: 1) feillə söz oyunu – 

müəllim feili deyir, şagird onu məsdər formasına salır; 2) söz 

zənciri – hər şagird növbə ilə bir məsdər deyir; 3) kart oyunu – 

kartoçkalara müxtəlif feillər yazılır, şagirdlər bu sözlərin içəri-

sindən məsdəri seçib yazırlar. 

Məsdərin tədrisində didaktik çalışmaların əsas məqsədi məs-

dərin funksiyasını başa salmaq, şagirdlərin qrammatik təfəkkü-

rünü inkişaf etdirmək, praktik bacarıqlarını formalaşdırmaq, nitq 

inkişafını dəstəkləməkdir.

Motivation is a fundamental psychological process that 

directs human activity, stimulates behavior, and shapes the 

desire to achieve academic goals (Deci, Ryan, 2000). Intrinsic 

motivation is associated with personal interest in learning, self-

development, and self-realization (Ryan, Deci, 2020). In 

contrast, extrinsic motivation arises from external factors such 

as grades, social recognition, and material incentives (Vallerand, 

1997). Research indicates that the balanced application of both 

types of motivation enhances students’ attitudes toward the 

learning process, emotional well-being, and overall academic 

satisfaction (Gagné, Deci, 2005). Within the educational 

environment, supportive teacher-student relationships, fair 

assessment systems, and motivation-oriented approaches play a 

crucial role in increasing student satisfaction (Deci, Ryan, 

2000). Motivation is one of the core research topics in psycho-

logy. Studies demonstrate that students’ academic achievement 

is directly related to their level of motivation (Deci, Ryan, 2000). 

The characteristics of intrinsic and extrinsic motivation and the 

mechanisms through which they influence satisfaction have 

been extensively analyzed by various scholars (Vallerand, 

1997). 

Intrinsic motivation is linked to an individual’s personal 

interest, enjoyment of learning, and desire for personal growth 

(Ryan, Deci, 2020). Extrinsic motivation, on the other hand, is 

shaped by the influence of external factors such as grades, social 

recognition, and rewards (Vallerand, 1997). Vallerand notes that 

extrinsic motivation may be more effective in producing short-

term outcomes. Empirical research shows that intrinsic 

motivation strengthens student well-being and promotes 

sustained learning behaviors (Ryan, Deci, 2020). When driven 

by intrinsic motivation, students engage more enthusiastically in 

the learning process and cope more effectively with academic 

stress (Gagné, Deci, 2005). Extrinsic motivation enhances dis-

cipline, goal orientation, and performance-oriented behaviors 

among students. However, reliance solely on extrinsic motiva-

tion is insufficient for achieving long-term satisfaction (Ryan, 

Deci, 2020). Research findings indicate that a combination of 

both types of motivation is essential for maximizing student 

satisfaction (Vallerand, 1997). A motivation-oriented educa-

tional environment signifycantly increases student satisfaction. 

Supportive teacher attitudes, fair assessment practices, and 

methods that enhance student autonomy strengthen intrinsic 

motivation (Deci, Ryan, 2000). Positive feedback, reward 

systems, and social recognition, in turn, enhance extrinsic 

motivation (Gagné, Deci, 2005). 

In conclusion, both intrinsic and extrinsic motivation have a 

significant impact on student satisfaction and learning behavior. 

Intrinsic motivation supports long-term academic development 



Elm və Təhsil Tədqiqatları Xüsusi Buraxılış, Respublika Elmi Konfransı / 25 dekabr 2025 / 77-79 
Research in Science and Education Special Edition, Republican Scientific Conference / 25 december 2025 / 77-79 

https://doi.org/10.36719/2789-6919/RK/2025 

79 

(Ryan, Deci, 2020), while extrinsic motivation enhances short-

term performance outcomes (Vallerand, 1997). Balancing these 

two forms of motivation within the educational environment 

improves students’ attitudes toward learning, emotional well-

being, and overall academic satisfaction. 

Azərbaycan dilinin tədrisi problemlərinin optimal həlli yol-

larının tapılması Azərbaycan dili təliminin aktual məsələlərin-

dəndir. İnsan ətrafında baş verən hadisələri, insanları, dünyanı 

dil vasitəsi ilə anlayır, dərk edir, hisslərini, düşüncələrini və 

münasibətini dil ilə ifadə edir. “İnsan nəyi isə öyrənərkən başlıca 

olaraq sözlərdən istifadə etdiyi üçün dil özünü təlim, tərbiyə və 

inkişafın mühüm vasitəsi kimi göstərir.” “Dil tərbiyə vasitəsidir” 

dedikdə şagird şəxsiyyətinə söz vasitəsi ilə təsir etmək və onu 

istiqamətləndirmək nəzərdə tutulur. 

Azərbaycan dilinin sisteminə düzgün yiyələnmək təfəkkü-

rün inkişafında mühüm rol oynayır. “Dilçi B.Uorf təsdiq etmək 

istəyirdi ki, dil təfəkkür üsulunu müəyyən edir. Uorfun linqvistik 

nisbilik nəzəriyyəsinə görə müxtəlif dillər gercəkliyi müxtəlif 

cür qavramağa gətirib çıxarır. “Dil özü insanın əsas ideyasını 

formalaşdırır.” Uorf tədqiq edir ki, Xopi tayfasında feilin keçmiş 

zaman forması yoxdur. Uorfa görə Xopi tayfası asanlıqla keçmiş 

zaman haqqında fikirləşə bilməz.” Dilçi B.Uorfun dediklərini 

nəzərə alaraq müxtəlif dillərdə zaman anlayışı ilə bağlı belə 

müqayisə aparmaq olar. Azərbaycan dilində üç zaman forması, 

ingilis dilində isə 4 qrupda birləşən 16 zaman forması var. 

Göründüyü kimi bu dillərin hər birinə ayrıca mənsub olan 

şəxslərin zaman anlayışında fərqlər var. Bu fərqlər dilin digər 

anlayışlarında da özünü göstərir, predmetləri, fakt və hadisələri 

müxtəlif cür qavramağa gətirib çıxarır. Deməli, dil təfəkkürün 

inkişafına bilavasitə təsir göstərir və uşağın şəxsiyyət kimi 

formalaşmasında, onun təlim və tərbiyəsində mühüm rol oyna-

yır. Azərbaycan dilini yaxşı mənimsəyən hər bir uşaq bədii 

ədəbiyyatı, şeiri, nağılı, dastanı, hekayəni və elmi kitabları  

oxuyub düzgün anlaya, asanlıqla mənimsəyə bilər. 

Hər bir fənnin öyrədilməsinə müəyyən tələblər verilir. Azər-

baycan dilinin tədrisi zamanı da bir sıra tələblərə, prinsiplərə 

əməl etmək lazımdır. Burada ana dilinin həm didaktik, həm də 

özünəməxsus prinsiplərinin rolunu qeyd etməliyik. Didaktik 

prinsiplərə şüurluluq və fəallıq, sistematiklik və ardıcıllıq, varis-

lik və perspektivlik, əyanilik, müvafiqlik, fərdi xüsusiyyətlərin 

nəzərə alınması, tərbiyəedicilik, inkişafetdiricilik, nəzəriyyənin 

təcrübə ilə əlaqələndirilməsi aiddir. 

Azərbaycan dilinin tədrisinin özünəməxsus prinsiplərini isə 

aşağıdakı kimi səciyyələndirmək olar: 1.Dilin materiyasının, 

nitq orqanlarının, nitq vərdişlərinin düzgün inkişafına diqqət.  

Bu prinsipin mahiyyəti artikulyasiya aparatının inkişafi üçün 

məşqlərin edilməsi, ifadəli oxu, düzgün yazı bacarıqlarının for-

malaşdırılmasından ibarətdir. Nitq orqanları və nitq vərdişlə-

rinin düzgün inkişafına diqqət yetirilməzsə, bu ana dilinin 

mənimsənilməsinə mənfi təsir göstərər. 2.Leksik, qrammatik, 

morfem, sintaktik dil mənalarını başa düşmək prinsipi. Bu 

prinsip söz, söz birləşmələrinin, cümlənin mənasını anlamağa, 

onları şüurlu dərk etməyə və bir faktı hadisəyə aid etməyə 

yönləndirir. Sözlər məna ilə birgə qavranılır. Mənadan kənar 

qavrama dilə yiyələnməkdə çətinliklər yaradar. 3.Dili hiss 

etməyin inkişafı. Bu prinsip dilin sistemini, qanunauğunluqlarını 

duymaq kimi başa düşülür. Uşaq anadan olduğu gündən bəri dilə 

məruz qalır, danışmağı öyrənir. Bununla dilin qanunlarını duyur 

və nitqində istifadə edir. O, feilləri zamana görə işlədir, isimləri 

hallandırır, sifəti dərəcələndirir və onda dili hiss etmək tədricən 

inkişaf edir. 4.Nitqin ifadəliliyinin qiymətləndirilməsi. Bu, 

tədris zamanı bədii ədəbiyyatdan istifadə edilməsini və bununla 

şagirdin dilin üslubi funksiyalarını anlamasını, nitqinin  anlaşıqlı 

olmasını  tələb edir. Ümumiyyətlə, Azərbaycan dilinin tədrisinin 

və sadalanan  prinsiplərin düzgün, inteqrativ  tətbiqi şagirdlərin  

təlimdə qazandıqları bilik, bacarıq və vərdişlərin müsbət 

tendensiyada yüksəlməsinə səbəb olar.

İngilis frazeologiyası dilin semantik, mədəni və idrak 

qatlarını özündə birləşdirən ən mürəkkəb sahələrdən biridir. XX 

əsrin sonlarından başlayaraq frazeologiyanın tədqiqində klassik 

struktur və leksikoloji yanaşmalar tədricən koqnitiv və konsep-

tual izahlarla əvəz olunmuşdur. Müasir yanaşmalar frazeoloji 

vahidləri yalnız sabit söz birləşmələri kimi deyil, həm də insan 

idrakının, bədənləşmiş təcrübənin və kollektiv mədəni şüurun 

dilə yansıması kimi şərh edir. Bu yanaşma frazeoloji vahidlərin 

formalaşmasını dünyanı qavrama mexanizmləri ilə əlaqələndirir 

və onların semantik motivasiyasını izah edən əsas nəzəri çərçivə 

kimi çıxış edir. 

Koqnitiv frazeologiyanın əsasını Konseptual Metafor Nəzə-

riyyəsi təşkil edir. Bu nəzəriyyəyə görə, insan abstrakt məfhum-

ları konkret fiziki təcrübələr vasitəsilə mənalandırır. Zamanın 

pul kimi dəyərləndirilməsi, həyatın bir səfər kimi qavranılması 

və emosiyaların fiziki qüvvə kimi təsvir edilməsi kimi metaforik 

modellər dilin dərin konseptual strukturunu əks etdirir. Frazeo-

loji vahidlər bu konseptlərin dil səthindəki təzahürüdür və məz-

mun etibarilə insanların gündəlik təcrübələri ilə bilavasitə 

bağlıdır. Məsələn, “to have cold feet” ifadəsi qorxu halında 

bədənin soyumasına dair fizioloji təcrübənin metaforik şəkildə 

dilə keçməsidir, Azərbaycan dilindəki “ürəyi düşmək” ifadəsi ilə 

eyni konseptual mexanizm üzərində qurulmuşdur. Müasir 

tədqiqatlar göstərir ki, bədənləşmiş idrak frazeoloji vahidlərin 

formalaşmasında əsas rol oynayır. Yuxarı-aşağı istiqamətlərinin 

emosional vəziyyətləri təsvir etməsi (“feel up”, “feel down”), 

istilik və soyuqluq təsvirlərinin emosiyalarla əlaqələndirilməsi 

və ya hərəkət metaforları ilə sosial davranışların izah olunması 

kimi nümunələr dilin idrak strukturu ilə sıx bağlı olduğunu 

təsdiqləyir. Bu baxımdan idiomların motivasiya dərəcəsi – yəni 

mənanın forma ilə əlaqəsi – koqnitiv frazeologiyada xüsusi 

əhəmiyyət daşıyır. Tam motivasiyalı, qismən motivasiyalı və 

qeyri-motivli idiomlar arasındakı fərqlər onların öyrənilməsi və 

yadda saxlanılması prosesinə də təsir edir. Şəffaf idiomların 

daha tez mənimsənilməsi məhz bu idrak uyğunluğu ilə bağlıdır. 

Frazeologiyanın müasir tədqiqat istiqamətlərindən biri də 

korpus əsaslı yanaşmadır. Korpus dilçiliyi frazeoloji vahidlərin 

real dil istifadəsindəki tezliyini, distribusiyasını, variasiyasını və 

kontekstual funksiyasını obyektiv şəkildə müəyyənləşdirməyə 

imkan verir. COCA, BNC kimi böyük ingilis dili korpusları 

sabit kollokasiyaların necə formalaşdığını, hansı birləşmələrin 

daha stabil olduğunu və zamanla hansı semantik dəyişikliklərə 

məruz qaldığını göstərir. Məsələn, “strong tea” birləşməsinin 

“powerful tea” ifadəsindən qat-qat çox işlənməsi kollokasiya 

sabitliyinin korpus əsaslı təsdiqidir. Eyni zamanda, bəzi idiom-

ların dəyişkənliyə açıq olması, digərlərinin isə tam sabit qalması 

korpus analizinin mühüm nəticələrindəndir.  

Hesablama metodları da frazeologiyanın səmərəli tədqiqinə 

yeni imkanlar açır. Statistik ölçü vahidləri (MI-score, t-score, 

log-likelihood) sözlərin birgə işlənmə ehtimalını müəyyən-

ləşdirərək frazeoloji vahidlərin aşkarlanmasına imkan yaradır. 

Bu metodlar dil materialını riyazi əsaslarla təhlil etdiyinə görə, 

frazeoloji vahidlərin obyektiv şəkildə müəyyənləşdirilməsi və 

təsnifləşdirilməsi üçün mühüm alət hesab olunur. Konstruksiya 

kollokasiyaları təhlili isə leksik vahidlərin sintaktik konstruksi-

yalarla uyğunluğunu araşdıraraq frazeologiya ilə qrammatika 

arasındakı əlaqələri açır. 

Son illərdə süni intellekt və NLP texnologiyalarının tətbiqi 

frazeoloji vahidlərin avtomatik aşkarlanması, semantik oxşarlıq 

dərəcəsinin hesablanması və kontekstual variasiyalarının müəy-

yənləşdirilməsi sahəsində böyük irəliləyiş yaratmışdır. 

Word2Vec, BERT, GPT kimi modellər kontekstual mənanı 

hesablamaqla idiomların semantik spektrini müəyyənləşdirir və 

bu sahədə yeni tədqiqat imkanları açır. Frazeoloji vahidlərin 

diskursdakı funksiyaları da müasir tədqiqatların diqqət mərkə-

zindədir. Şifahi nitqdə və yazılı üslubda idiomların fərqli 

işlənmə xüsusiyyətləri onların sosial rolunu göstərir. 

Frazeologiyanın tətbiq sahələri də getdikcə genişlənir, dil 

tədrisində frazeoloji vahidlərin öyrənilməsi real korpus 

materiallarına əsaslanan tədris metodları ilə daha effektiv həyata 

keçirilir. Tərcümə prosesində isə konseptual uyğunluğun qorun-

ması, mədəni ekvivalentlərin düzgün seçilməsi və kontekstə 

uyğun interpretasiya əsas rol oynayır. Leksikoqrafiyada elektron 

lüğətlərin inkişafı idiomların daha sistemli şəkildə təqdim 

olunmasına imkan verir. Süni intellekt sahəsində frazeoloji 

vahidlərin təhlili avtomatik tərcümə, chatbot systemləri və nitq 

texnologiyalarında mühüm funksional əhəmiyyət daşıyır. 

Müasir koqnitiv, konseptual, korpus və hesablama yanaşmaları 

ingilis frazeologiyasının çoxşaxəli mahiyyətini daha dərindən 

anlamağa imkan verir. Frazeoloji vahidlər yalnız dilin sabit 

strukturu deyil, həm də mədəni təcrübənin, emosional düstur-

ların və idrak proseslərinin daşıyıcısıdır. Bu sahədə aparılan 

tədqiqatlar dilin həm lüğəvi, həm idraki, həm də sosial xarak-

terini üzə çıxarır və frazeologiyanın müasir dilçilikdə əhəmiyyə-

tini daha da artırır.

Yaşla əlaqəli xüsusiyyətlər aqressiya prosesində çox vacib-

dir və bu, insanın inkişaf mərhələsindən asılı olaraq bir neçə 

formada ola bilər. Başlanğıcda zorakılıq əsasən nəzarətsiz və 

verbal olur, lakin yetkinlik yaşına çatdıqca fizioloji və hormonal 

dalğalanmalar onun daha intensiv və müxtəlif yollarla təzahür 

etməsinə səbəb olur. Yetkinlərdə artan zehnə nəzarət zorakı 

davranışın azalmasına və onun daha təmkinli təzahürünə səbəb 

olur. Zorakı hadisələri adekvat şəkildə azaltmaq və idarə etmək 

üçün yaşa uyğun psixiatrik müalicələr vacibdir. 

İnsanların sosiallaşması və psixoloji inkişafı zamanı inkişaf 

edən çoxsaylı davranış növlərindən biri zorakı hərəkətdir. Bu 

vərdişin başlanğıcı və təzahür dərəcəsi insanın yaşı ilə güclü 

şəkildə əlaqəlidir. Zorakılığın səbəbləri, təzahürləri və şiddəti 

ontoloji yetkinləşmə zamanı şəxsiyyətlərarası, intellektual və 

ictimai funksiyaların yavaş dəyişməsindən güclü şəkildə 

təsirlənir. Bu mənada zorakı hərəkətin yaş baxımından 

araşdırılması onun fizioloji əsaslarını daha dərindən anlamağa 

imkan verir. İlkin yeniyetmə aqressiyası əsasən impulsiv 

xarakter daşıyır və körpənin yetişməmiş danışıq ifadə bacarıq-

ları ilə təsvir edilə bilər. Bu mərhələdə qəzəbin fiziki təzahürləri 

getdikcə daha çox yayılır, o cümlədən itələmək, təpikləmək, 

əşyalar atmaq və qışqırmaq. Müvafiq psixososial istiqamətlən-

dirmə ilə bu cür davranış tədricən azalır və tez-tez inkişaf edən 

normaların bir hissəsi kimi qəbul edilir. 

Aqressiv davranışlar, ictimai ətrafın  böyüməsi və mədəni 

normaların öyrənilməsi səbəbindən məktəbəqədər və ibtidai 

məktəb dövrlərində idarə oluna bilər. Buna baxmayaraq, 

düşmənçilik rəqabət, məyusluq və narazılıq vəziyyətlərində 

yenidən ortaya çıxa bilər. İnkişafın bu mərhələsində zorakı 

davranışların səsli ifadəsi getdikcə daha çox yayılır və sosial 

qarşılıqlı əlaqə sistemləri çox vacibdir. Zorakılıq fəaliyyətinin 

artması üçün ən vacib dövrlərdən biri yeniyetməlikdir. Zorakılı-

ğın açıq və gizli növlərinin əksəriyyəti biokimyəvi dəyişikliklər, 

əhval-ruhiyyənin dəyişməsi, özünəinam istəyi və icma kimliyi-

nin inkişafı nəticəsində yaranır. Bu mərhələdə aqressivlik tez-

tez ictimai tələblərin, münasibət mübahisələrinin və psixoloji 

gərginliklərin xarici təzahürü kimi özünü göstərir. Lakin yeni-

yetməlik dövründə intellektual qabiliyyətlərin, hormonal tən-

zimləmənin və ictimai məsuliyyət hissinin təkamülü səbəbindən 

zorakı davranış daha təmkinli və faydalı formalara çevrilə bilər. 

Bu mərhələdə insanlar, adətən, cəmiyyətdə qəbul edilən üsullar-

la zorakılıq nümayiş etdirirlər. Lakin davamlı narahatlıqlar, 

maddi çətinliklər və psixiatrik təzyiq antaqonist davranışların 

geri qayıtmasına səbəb ola bilər. 

Zorakı fəaliyyətdə yaşdan asılı olaraq dəyişkənlik əsasən 

təbii dəyişənlərlə izah olunur. Aqressiv reflekslərinə xüsusilə 

beyin strukturunun yaranması, kimyəvi tənzimləmə və nevroloji 

sistemin böyüməsi dövrləri təsir göstərir. Nəzarətsiz davranış, 

xüsusən də zorakılıq, erkən körpəlik və yetkinlik dövründə 

koqnitiv prefrontal korteks funksiyasının qeyri-kafi olması səbə-

bindən daha çox müşahidə olunur. Bu strukturun metabolik fəa-

liyyəti illər keçdikcə artır və davranışı tənzimləyən strukturları 

da güclənir. 

Buna görə də, zorakılıq hərəkətlərinin qarşısının alınması və 

düzəldilməsi baxımından, təcavüzkar davranışla yaşlanma para-

metrləri arasındakı əlaqə çox vacibdir. Zorakı davranışların azal-

dılması və insanın normal psixoloji təkamülünün təşviq edilməsi 

uyğun terapiya və profilaktika strategiyalarının tətbiqi ilə müm-

kün olur.

edır. Kənd təsərrüfatı xammalını emal edən yeyinti sənayesi 

daha çox istehsal tullantıları əmələ gələn sahələrdən biridir. 

Müasir dövrdə yeyinti sənayesinin, o cümlədən meyvə-tərəvəz 

və çay emalı sənayesinin tullantıları müxtəlif növ üzvi gübrə 

istehsalını artırmaq üçün əlavə xammal mənbəyidir. Lakin buna 

baxmayaraq, Lənkəran-Astara bölgəsində, xüsusilə çay sənayesi 

tullantılarından (çay tozu, tükcük, saplaq və gövdəciklər), mey-

və-tərəvəzin qabığı və toxumu, üzüm cecəsindən səmərəli 

istifadə olunmur. Çay emalı sənayesində xammal resurslardan 

səmərəli istifadə olunması problemi xüsusilə aktualdır. Tədqiqa-

tın məqsədi sarı-podzollu torpaqlarda mineral gübrələrin yeni 

növ üzvi gübrələrlə birlikdə tətbiqinin torpağın aqrokimyəvi 

göstəricilərə təsirini qiymətləndirmək və çay bitkisinin məhsul-

darlığına və keyfiyyətinə müsbət təsir edən iqtisadi mexanizm-

ləri müəyyən etməkdir. Çay plantasiyalarında məhsuldarlığı 

artırmaq məqsədilə tətbiq edilən müasir gübrələmə strategiyaları 

təkcə mineral gübrələrlə məhdudlaşmır. Artıq bir çox tədqiqatlar 

göstərir ki, dəyişkən iqlim şəraitində torpağın uzunmüddətli 

münbitliyini və məhsul keyfiyyətini təmin etmək üçün mineral 

gübrələrlə yanaşı üzvi gübrələmə sistemlərinə üstünlük verilmə-

lidir. Müasir dövrdə mineral gübrələrin istehsalı və uzaq məsa-

fələrə daşınması iqtisadi cəhətdən baha başa gəldiyi üçün əlavə 

üzvi gübrə ehtiyatı mənbələrini axtarmaq lazım gəlir. Üzvi 

gübrələrdən peyin isə çatışmır. Üzvi gübrələrin çeşıdini geniş-

ləndirmək, yaxşılaşdırmaq və istehsalını artırmaq üçün yeni 

yollar axtarılır. Məsələn, Yaponiyada əlavə kimyəvi gübrə yemi 

ilə yanaşı, torpağa qurumuş alaq otu, ağac budaqlarının 

kəsintiləri, balıq zınqı, peyin və s. verilir. Üzvi gübrələrin ən 

əlverişli ehtiyatlarından biri çay yarpağı emalı dövründə əmələ 

gələn tullantılardır. Respublikada hər il min tonlarla kənd 

təsərrüfatı tullantıları atılır. Pambığın qərziyindən, qarğıdalı 

özəyindən, ağac kəpəyindən, küləşdən, üzüm cecəsindən və s. 

üzvi gübrə kimi çoxdan istifadə edilməyə başlanmışdır. Ancaq 

torpaqda münbitliyin və məhsuldarlığın artırılmasının əsas vasi-

tələrindən biri olan çay sənayesi tullantıların üzvi gübrə kimi 

tətbiqi respublikamızda çox az öyrənilmişdir. Yaşıl çay yarpağı 

emalında əsas məhsulla yanaşı bir sıra tullantılar əmələ gəlir. 

Çay tozu, tükcük, saplaq və gövdəciklər buna misal ola bilər. 

Alınan tullantı kimyəvi tərkibinə görə xüsusi əhəmiyyətə 

malikdir. İlin isti vaxtında çay tullantılarının tərkibində olan 

maddələrin qıcqırması baş verir və beləliklə də tullantıların 

çürüməsi prosesi nəzərə çarpır. Bu yolla respublikamızın bir sıra 

çay emalı fabriklərində çay tullantılarını çürütməklə mövsümün 

axırında gübrə kimi sahələrə verilə bilər. Müəyyən edilmişdir ki, 

tullantıların tərkibində 5-8% hiqroskopik nəmlik, 5,9-6,0 % 

turşu, 0,10-40,0 % azot, 0,20- 0,23 % fosfor, 0,50-0,55 % kalium 

olur. Bunu nəzərə alaraq, 2023-2025-ci illərdə ilk dəfə olaraq 

çay bitkisi cərgəaralarına üzvi tullantıların müxtəlif dozada 

mineral gübrələr fonunda təsirini öyrənmək üçün təcrübələr apa-

rılmışdır. Təcrübə AZ.ETM və Çİ-nin Lənkəran Elmi-Təcrübə 

Bazasında podzollu-sarı torpaqları şəraitində aparılmışdır. 

Tədqiqatın obyekti çay bitkisinin “yerli populyasiya” sort-

formaları olmaqla 3 təkrarda aparılmışdır. Təcrübənin sxemi 

aşağıdakı kimidir: 1) Nəzarət (gübrəsiz); 2) NPK – fon; 3)Fon + 

20 t/ha çay.tul., 4)Fon + 30 t/ha çay.tul. Çay sənayesi tullan-

tılarının çürüməsini sürətləndirmək, qida itkisini azaltmaq, eləcə 

də onun tərkibində az olan bu və ya digər qida maddələrinin 

miqdarını artırmaq üçün tullantını superfosfatla kompostlaşdırıb 

tətbiq etmişik. Torpağın aqrokimyəvi analizi zamanı humusun 

miqdarı 2,81-dən 1,80%, ümumi azot 0,26-0,04% , fosfor 0,04-

0,02%, kalium 3,4-2,5% olmuşdur. Bu torpaqlarda asan hidroliz 

olunan azotun miqdarı hər 100 qram torpaqda 10,5-11,6 mq 

arasında dəyişdiyi halda, asan mənimsənilə bilən nitrat və 

ammonium birləşmələrinin miqdarı isə daha az olmuşdur. Yəni, 

100 qr torpaqda NO3 – 5,2- 11,6 mq və NH4 – 8,2- 11,5 mq 

təşkil etmişdir. Demək podzollu-sarı torpaqlar azotla zəif təmin 

olunmuşdur. Ümumiyyətlə, torpağın münbitlik parametrlərin 

göstəricilərinin miqdarı aşağı qatlara getdikcə azalır. Bu da 

respublikada qəbul edilmiş qradasiyaya əsasən (Ə.N.Güləh-

mədov, F.H.Axundov, S.Z.İbrahimov -1981) qida maddələri ilə 

zəif təmin olunmuş torpaqlar sayılır. Səmərəli nəticələr alınmış 

NPK zəminində çay sənayesi tullantıları hektara 30 ton verilən 

variantlarda yaşıl çay yarpağının kimyəvi tərkibi və məhsul-

darlığı əhəmiyyətli dərəcədə artırmışdır. Yaşıl çay yarpağındakı 

tanin və ekstraktiv maddələrinin faizlə miqdarı ilin mövsü-

mündən asılı olaraq dəyışilir. İyulda götürülmüş yaşıl çay 

yarpağı keyfiyyət etibarı ilə may və sentyabr aylarında götürül-

müş yaşıl çay yarpağına nisbətən daha üstündür. Məsələn, may 

ayında yaşıl çay yarpağında tanin 22,0-46,8% və ekstraktiv 

maddələr 43,5- 46,8% arasında dəyişirsə, həmin ilin iyul ayında 

götürülmüş yarpaqda taninin 22,8-28,5% və ekstraktiv maddələr 

44,4-47,1% arasında dəyişilir. Ona görə də iyul-avqust aylarında 

toplanmış yaşıl çay yarpağından hazırlanmış qara çay özünün 

yüksək keyfiyyətinə görə, başqa aylarda toplanmış yaşıl çay 

yarpaqlarından hazırlanmış qara çaydan xeyli fərqlənir. Çay 

bitkisi kollarının məhsuldarlığını artırmaq bir sıra başqa amil-

lərlə yanaşı, torpağa verilən üzvi və mineral gübrələrin miqda-

rından da asılıdır. Çay sənayesinin tullantıları hektara 20 ton 

miqdarı ilə NPK zəminində çay cərgəaralarına verildikdə 

məhsul istehsalı 44,1 s/ha, 30 ton verildikdə isə 55,1 s/ha 

olmaqla, məhsul artımı variantlara uyğun olaraq 8,1 və 12,3 % 

təşkil etmişdir. Beləliklə, Lənkəran-Astara bölgəsi şəraitində 

mineral gübrələr çay sənayesi tullantıları ilə birlikdə verildikdə, 

məhsuldarlıq və məhsulun keyfiyyətini yüksəltməklə bərabər 

torpağın bioloji, aqrokimyəvi tərkibi əhəmiyyətli dərəcədə art-

mışdır. Cərgəaralarına səpilmiş çay tullantıları torpağın üst 

səthini mulça qatı kimi örtməklə, rütubət rejimini nizamlayır, 

eyni zamanda alaq otlarının inkişafına mane olur. Nəticədə 

torpağın münbitliyi artırılmaqla bərabər, bitkilərin kök siste-

mində, yerüstü hissəsində sürətlə yeni vegetativ orqanlar əmələ 

gəlir. Bu isə torpaqdan qida maddələrinin bitkilər tərəfindən tez 

mənimsənilməsini və torpaqdan fizioloji quraqlığın başlanma-

sını aradan qaldırır, yağıntıları akkumilə (toplayır) edir, 

rütubətin buxarlanmasını azaldır. Bütün bunları nəzərə alaraq, 

yaşıl çayın kompleks emalını təşkil etməklə yeni növ üzvi gübrə 

istehsalını genişləndirmək, məhsulun maya dəyərini azaltmaq və 

əmək məhsuldarlığını artırmaqla təsərrüfatın maliyyə vəziyyə-

tini yaxşılaşdırmaq mümkündür.

Neft və neft məhsulları ətraf mühitin çirkləndiricisi kimi 

tanınır və biosferə davamlı şəkildə zərər verir. Hazırda neft 

dünyada geniş yayılmış və tələbat olan enerji mənbəyidir. Lakin 

neftin istehsalı, daşınması və emalı texnologiyalarının qeyri-

mükəmməl olması səbəbindən neft dünya miqyasında, həmçi-

nin, respublikamızda ərazilərin və suların ən çox yayılmış 

çirkləndiricisi hesab edilir. Ekosistemlərə göstərdiyi zərərli 

təsirlərinə görə neft və neft məhsulları radioaktiv çirklənmədən 

sonra ikinci yerdə durur. Bu baxımdan ətraf mühitin neft 

çirklənmələrindən təmizlənməsi məsələsi ən aktual problemlər-

dən biridir. 

Torpaqların neftlə çirklənməsi, su hövzələrinin  çirklənmə-

lərindən fərqli olaraq, lokal xarakter daşıyır. Belə ki, neftlə 

çirklənmə zamanı torpaqda biotanın həyati fəaliyyəti demək olar 

ki, tamamilə azalır, eləcə də torpaqların kimyəvi tərkibində,  

strukturunda bir sıra mənfi  dəyişikliklərə səbəb olur, torpağın 

məhsuldarlığının  kəskin azalmasına və  iqtisadi dəyərinin aşağı  

düşməsinə gətirib çıxarır. Bütün bunları nəzərə alaraq qeyd 

etmək  lazımdır ki, neftlə çirklənmiş  torpaqların öyrənilməsi və 

bərpa tədbirlərinin tətbiq edilməsi vacib məsələdir. Bu məqsədlə 

də biz öz tədqiqatlarımızı Ramana qəsəbəsinin neftlə çirklənmiş 

torpaqlarının tədqiqi üzrə davam etdirdik. Bu ərazi neft 

mədənləri arasında yerləşir və bu onun tarixən Azərbaycanda 

neft sənayesinin mərkəzlərindən biri olduğunu göstərir. İqlimi 

yarımsəhra və quru subtropik xüsusiyyət daşıyır. Ramana 

qəsəbəsi uzun illərdir neft hasilatı, sənaye fəaliyyəti və şəhərsal-

ma proseslərinin təsiri altında olduğu üçün torpaqların bir hissəsi 

şoranlaşmış və neft qalıqları ilə çirklənmişdir. Ərazidə ən geniş 

yayılan boz-qonur torpaq tipidir. Aparılan tədqiqat işinin bu 

mərhələsində məqsəd neftlə çirklənmiş şoran torpaqların bəzi 

fiziki-kimyəvi parametrlərinin öyrənilməsi olmuşdur. Bunun 

üçün tədqiqat ərazisindən (neftlə çirkənmiş və təmiz  ərazidən) 

müvafiq qaydalara uyğun olaraq 20-30 sm dərinlikdən torpaq  

nümunələri götürülmüş və onlar üzərində təcrübə qoymaqla 

fiziki-kimyəvi göstəriciləri müqayisəli şəkildə öyrənilmişdir. 

Torpaq  nümunələrində nəmlik MOİSTURE Metr pH Meter 

cihazı ilə, torpaqların pH  göstəriciləri DALALOGGİNG 9661 

pH/mv METER aparatı ilə, duzluluq isə çəki üsulu ilə təyin  

edilmişdir. Alınan nəticələr  aşağıdakı cədvəldə  göstərilmişdir. 

 

Cədvəl 1. Tədqiq olunan torpaq nümunələrinin fiziki - 

kimyəvi parametrləri 

 

Torpaq 

nümunəsi 

Neftin 

miqdarı 

% 

Nəmlik% pH Duzluluq 

% 

№1-Neftlə 

çirklənmiş 

torpaq 

1,2 35 7.0-7.2 0,299 

№2-Təmiz 

torpaq 

0,01 45 6,8-7.0 0,101 

Alınan nəticələrə əsasən, neftlə  çirklənmiş şoran torpaqlarda 

fon torpaqlara nisbətən nəmlik daha yüksək, pH neytral və 

qələviyə dogru dəyişir, duzluluq isə 0,299 % təşkil etmişdir. Bu 

da onu  göstərir ki, neftlə çirklənmiş torpaqların fiziki-kimyəvi 

parametrlərinin dəyişməsi torpaqda mikroorqanizmlərin həyat 

fəaliyyətinə də öz mənfi təsirini göstərir. Belə ki, bu tip torpaq-

larda təmiz  torpaqlarla (7,3-106 KƏV/q torpaq) müqayisədə  

mikroorqanizmlərin (5,6-105 KƏV/q torpaq) inkişafının və 

həmçinin, metabolik aktivliyinin azalması müşahidə edilir. 

Neftlə çirklənmə nəticəsində torpaqda mikroorqanizmlərin 

sayında azalma müşahidə edilməsinə baxmayaraq, bu onu 

göstərir ki, həmin torpaqlarda zəif də olsa, öz-özünü təmizləmə 

prosesi baş verir. Beləliklə, alınan göstəricilərə əsasən o qənaətə 

gəlmək olur ki, neftlə çirklənmə bu torpaqların fiziki- kimyəvi 

vəziyyətinin pisləşməsinə və torpaq funksiyalarının azalmasına 

və ya tamamilə dayanmasına gətirib çıxara bilər. Onun üçün də 

ərazi torpaqlarının öyrənilməsi və bərpa tədbirlərinin müəyyən-

ləşdirilməsi, ətraf mühitin və əhalinin sağlamlığı üçün vacib 

məsələdir.

Azərbaycan ərazisinin dağ boz-qəhvəyi (şabalıdı) torpaqla-

rında sadə mineral gübrələrlə çoxlu tədqiqat aparılmasına 

baxmayaraq, ayrı-ayrı torpaq-iqlim zonalarında becərilən kənd 

təsərrüfatı bitkiləri üçün bu gübrələrin optimal normaları tam 

müəyyən edilməmişdir. Bu baxımdan sadə və mürəkkəb gübrə-

lərin müxtəlif norma və nisbətlərinin dağ boz-qəhvəyi (şabalıdı) 

torpaqlarda payızlıq buğda bitkisi altında sınaqdan keçirilməsi 

olduqca əhəmiyyət kəsb edən  aktual problemlərdən biridir.  

Böyük Qafqazın cənub-şərq yamacında Qobustan rayonu 

Elmi-Tədqiqat Əkinçilik İnstitutunun təcrübə-sınaq bazası əra-

zisində dağ boz-qəhvəyi (şabalıdı) torpaqlarda buğda bitkisinin 

boy, inkişaf və məhsuldarlığına mürəkkəb və sadə gübrələrin 

müxtəlif norma və nisbətlərini öyrənmək məqsədilə tarla təcrü-

bələri qoyulmuşdur.  

Aparılan tədqiqatlar və fenoloji müşahidələr göstərir ki, dağ 

boz-qəhvəyi torpaqlarda gübrələrin tətbiqi nəticəsində buğda 

bitkisinin məhsuldarlığı, boyu, inkişafı xeyli yaxşılaşmışdır. 

Təcrübənin cari ilində gübrəsiz variantda buğda bitkisinin boyu 

82,15 sm, sünbülün uzunluğu 6,4 sm, bir sünbüldə olan dənin 

sayı 28,0 ədəd və 1000 dənin kütləsi 37,2 q olduğu halda, 

mineral gübrələr tətbiq olunan variantlarda bu göstəricilər 

müvafiq olaraq, Ammofos- 120kq/ha (fon) variantda buğda 

bitkisinin boyu 97,50 sm, sünbülün uzunluğu 7,3 sm, bir 

sünbüldə olan dənin sayı 30,0 ədəd və 1000 dənin kütləsi 41,3 q 

olduğu halda, Fon+ K60 kq verilən variantda buğda bitkisinin 

boyu 106,70 sm, uzunluğu 7,6 sm, bir sünbüldə dənin sayı 33 

ədəd və 1000 dənin kütləsi isə 43,5 qram olmuşdur. Fon+K80 kq 

variantında bu göstəricilər 114,90;  8,2;  34,0; 46,8. Fon+K100 kq 

variantında isə 113,20;  8,1; 33; 45,9 olmuşdur (Cədvəl.1). 

Məhsul yığımının nəticəsi göstərdi ki, nəzarət buğdanın dən 

məhsulu 21,5 sen/ha, küləş məhsulu 43,4 sen/ha, mineral 

gübrələrin müxtəlif norma və nisbətləri tətbiq olunan variantlar 

üzrə dən məhsulu Ammofos- 100kq/ha (fon) variantında 

22,8sen/ha küləş məhsulu 45,3 sentnerə çatmışdır. 
 
Cədvəl.1 Dağ boz-qəhvəyi (şabalıdı) torpaqlarda buğda 

bitkisinin məhsul struktur göstəricilərinə mineral 

gübrələrin təsiri 

 
Sıra 

№ si 

Təcrübənin 

variantları 

Bitkini

n hün-

dürlüy

ü sm 

Sünbülün 

uzunluğu 

sm 

Sünbül 

dənlərinin 

sayı ədəd 

1000 

dənin 

kütləs

i qr/la 

1 
Nəzarət 
(gübrəsiz ) 

82,15 6,4 28,0 37,2 

2 
Ammofos- 
100kq/ha 
(fon) 

97,50 7,3 30,0 41,3 

3 Fon+K60 106,70 7,6 33,0 43,5 

4 Fon+K80 114,90 8,2 34,0 46,8 

5 Fon+K100 113,20 8,1 33,0 45,9 

Ən yüksək nəticə əldə edilən variantda Fon+K80 kq buğdanın 

dən məhsulu 31,0 sentner, küləş məhsulu isə 54,3 sentnerə 

çatmışdır ki, bu da nəzarət variantına nisbətən 9,5-10,9 sentner 

artmışdır. 

 

 
 

Şəkil1: Dağ boz-qəhvəyi (şabalıdı) torpaqlarda buğda 

bitkisinin məhsul struktur göstəricilərinə mineral 

gübrələrin təsiri 

 

Aparılan tədqiqatlar göstərdi ki, mineral gübrələrin torpağa 

tətbiqi nəticəsində torpağın qida balansı yaxşılaşmış, bunun da 

nəticəsində (toprağın qida) buğdanın boy, inkişaf və məhsul-

darlığı yaxşılaşmışdır.

Əvvəlcədən qeyd etmək istəyirəm ki, bu mövzunu qələmə 

almağımın maraqlı bir tarixi vardır. Bir dəfə dərsin maraqlı bir 

yerində şagirdlərdən biri iki sualla mənə müraciət etdi: 1.Nə 

üçün insanabənzər meymunlar hazırda insana çevrilmirlər? 

2.İnsan təkamülünün son mərhələsidirmi? Şagirdin birdən-birə 

belə sual verməsi məni düşünməyə məcbur etdi. Özümdən asılı 

olmadan fikrə getdim. Fikirləşirdim ki, sualların cavabını necə 

izah edim ki, şagird başa düşsün. Sualların cavabı çox geniş izah 

tələb edirdi. Məsələ burasında idi ki, həmin şagird biologiyanın 

mövzularını öyrənməkdə həmişə çətinlik çəkirdi. Ona görə də 

sualların cavabı faktlarla, misallarla izah olunmalı idi. Bunları 

nəzərə alaraq bildirdim ki, əlavə məşğələdə ətraflı izah edəcə-

yəm. Bu yaxınlarda biologiyaya aid elmi kitabların birində 

yazılmış bir cümlə diqqətimi cəlb etdi. Orada yazılmışdır ki, 

insan təkamülün ən son mərhələsidir. Bunu Çarlz Darvin sübut 

etmişdir. Bütün bunlar məni uzun düşünməyə məcbur etdi. 

Mənə aydın oldu ki, insanın Yer planetində yaranması çox ciddi 

qanunauyğunluğun nəticəsidir. Deməli, insanın istiqamətlənmiş, 

irəliyə doğru inkişafı həmişə mövcud olacaqdır. Bu zaman 

insanın orqanizmi həm dəyişikliyə uğrayacaq, həm də mürək-

https://orcid.org/0009-0003-6019-0635

kəbləşəcəkdir. Bu zaman ən vacib bir sualın cavabı düzgün 

aydınlaşdırılmalıdır. İlk birhüceyrəli canlı orqanizmlərin rü-

şeymləri başqa planetlərdən gətirilmişdir, yoxsa Yer planetində 

yaranmışdır? Hazırda sualın cavabı ilə əlaqədar tədqiqatçılar 

müxtəlif fikirlər söyləyirlər. Mənə tamamilə aydındır ki, ilk 

canlı orqanizmlər Yer planetində yaranmışdır. Kainatın başqa 

nöqtələrindən gətirilməmişdir. Müşahidələrimə əsasən, bunun 

çoxlu sübutları vardır. Sübütlardan bir neçəsi aşağıdakılardır: 1. 

Məsələyə məntiqlə yanaşılmalıdır. Məlumdur ki, Yer üzərində 

baş verən bütün hadisələr Günəşdə gedən fiziki kimyəvi 

proseslərlə əlaqədardır. Deməli, insan təkamülün son mərhələsi 

ola bilməz. 2. Əgər ilk canlıların rüşeymləri başqa planetlərdən 

gətirilsəydi, onda onlarda Yer üzərində mühitə uyğun olmayan 

xassələr meydana çıxardı. Bu isə hələ ki, heç vaxt müşahidə 

olunmamışdır. Başqa sübutlar da vardır. Hamısını qeyd etmək 

fikrindən uzağam. Şagirdin birinci sualının cavabı belədir: İnsan 

öz başlanğıcını insanabənzər meymunlardan götürməmişdir. 

İnsana uyğun olan birhüceyrəlilər təkamül nəticəsində çox-

hüceyrəli orqanizmə başlanğıc vermişdir. Həmin vaxtlarda Gü-

nəşdə baş verən nüvə reaksiyaları indikindən tamamilə fərqlə-

nirdi. Ona görə də hazırda yeni insanın əmələ gəlməsi mümkün 

deyildir. Bu zaman yeni sual meydana çıxır. Gələcəkdə insan 

orqanizmində hansı dəyişikliklər baş verəcəkdir? Bunlar aşa-

ğıdakılardır: 1. İnsanln Mərkəzi sinir sistemi daha da inkişaf 

edəcəkdir. 2. Tənəffüs sistemində isə ciddi problemlər meydana 

çıxacaqdır. İnsanın orqanizmində baş verən dəyişikliklərə 

baxmayaraq, ətraf mühitə yeni-yeni uyğunlaşmalar yarana-

caqdır. Bu zaman çox maraqlı suallar meydana çıxır. İnsan nə 

vaxtsa, bizim Günəş sistemindən kənara çıxa biləcəkdirmi? Bəli, 

bu mümkündür. İnsanlar əvvəlcə kosmik gəmilərlə Yupiterin 

səthinə enəcəklər. Oradan isə Günəş sistemindən kənara çıxmaq 

mümkün olacaqdır. Lakin insanın orqanizmi bütöv halda və ya 

tam şəkildə Yupiterdən kənara çıxa bilməyəcəkdir. Çünki bizim 

Günəş sistemindən kənarda Yer planetindəkinə uyğun mühit 

mövcud deyildir. Ona görə də insanın hüceyrələri başqa 

sistemlərə aparılacaqdır. Bu isə iki üsulla həyata keçiriləcəkdir. 

1. İnsan özü hüceyrələri kosmik vasitələrlə göndərə bilər. 2. 

Başqa sistemlərdən gələn varlıqlar hüceyrələri apara bilər. İkinci 

üsul daha çox realdır və yaxın vaxtlarda həyata keçiriləcəkdir. 

Bütün hallarda başqa sistemlərə aparılmış insan hüceyrələri 

təkamül edərək çoxhüceyrəli canlı orqanizmə çevriləcəkdir. Bu, 

yeni insan olacaqdır. Onun orqanizmi Yerdəki insanlardan xeyli 

fərqlənəcəkdir. Xarici görünüşləri müasir insanlara oxşaya-

caqdır. Lakin tənəffüs, həzm, qan-damar sistemləri tamamilə 

fərqlənəcəkdir. Yeni insanın tənəffüs və həzm sistemləri birlikdə 

fəaliyyət göstərəcəkdir. Qidalanma yalnız qazlar vasitəsilə baş 

verəcəkdir. Yəni tənəffüs orqanları havadan qazları qəbul 

edəcəkdir. Qəbul olunmuş qazlar hüceyrələri həm qidalan-

dıracaq, həm də tənəffüs prosesinə sərf olunacaqdır. Bu zaman 

sərf olunmamış qazlar qalmayacaqdır. Ona görə də ifrazat 

sistemi olmayacaqdır. Yeni insanın orqanizmində qan və ürək 

olmayacaqdır. Yalnız arterial damarlar mövcud olacaqdır. 

Damarlarda qazlar yalnız bir istiqamətdə hərəkət edəcəkdir. 

Qazlar hərəkət etdikcə toxumaları və hüceyrələri qidalandıra-

caqdır. Hüceyrələrin sitoplazmasında, orqanoidlərdə elə 

maddələr olacaqdır ki, onlar zülallar sintez edəcəkdir. Bütün bu 

hadisələr çox mürəkkəb proseslərdir və hamısını izah etmək 

mümkün deyildir. Təkamül etmiş insan hidrogendən həm 

tənəffüs, həm də qida mənbəyi kimi istifadə edəcəkdir. Onun 

orqanizminin bioloji quruluşu buna imkan verəcəkdir. Yeni 

insanın eşitmə orqanı çox yüksək səviyyədə inkişaf etmiş 

olacaqdır. Fəzadakı bütün maqnit dalğalarını qəbul edib corab 

reaksiyası verəcəkdir. Onun hər hansı texniki cihaza ehtiyacı 

olmayacaqdır. Bir-biriləri ilə məsafədən asılı olmayaraq əlaqə 

saxlaya biləcəklər. Yer üzündəki insanlarla əlaqə yarada 

biləcəklər. Onların hərəkət sürəti çox yüksək olacaqdır. 

Təqribən elektronun hərəkət sürəti ilə kosmik fəzanın hər hansı 

nöqtəsində ola biləcəklər. Bizə məlum olan təkümülün hərəkət-

verici qüvvələri onlara aid olmayacaqdır. Onların orqanizmləri 

hazırda elmə məlum olmayan qüvvələrin təsiri ilə daim inkişaf 

edəcəkdir. Həmin insanlar arasında yaşayış uğrunda olmaya-

caqdır. Ona görə də onların bir-biriləri ilə münasibəti Yer 

üzərindəki insanlardan tamamilə fərqlənəcəkdir. Onlar yalnız 

Kainatın sirlərini öyrənmək haqqında fikirləşəcəklər. Bir-

birilərinə kömək etmək haqqında düşünəcəklər. Yeni təkamül 

etmiş insanın orqanizmi, onun hüceyrələri Kainatın hansı 

nöqtəsində olursa olsun, həmişə təkamül edəcəkdir. Yəni həm 

inkişaf edəcək, həm də yeni mühitə uyğunlaşacaqdır. Bu bir 

qanundur. Bu qanundan kənarda heç bir canlı orqanizm qala 

bilməz. İnsanın təkamülü çox mürəkkəb məsələdir. Hər hansı bir 

yazıda onu tam şəkildə işıqlandırmaq və ya izah etmək mümkün 

deyildir. Bu yazıda həmin məsələnin çox kiçik hissəsini izah 

etməyə çalışdıq. Öz münasibətini bildirmək istəyən hörmətli 

oxuculara əvvəlcədən minnətdarlığımızı bildiririk.

